
Aldizkari hau Euskal Herriko
herri aldizkari eta euskara elkarteen
Topaguneko partaidea da

Non zer

54 Jose Antonio Nielfa

30 Konrado Mugertza

11 Angel Maruri

4. GU GEU.

5. IRUDIA. Dee Dee Bridgewater jazz abeslaria.

7. LEHEN ETA ORAIN. Armintzako eliza.

8. TALAIA. Beste begirada bat eskualdeari.

11. ERRETRATUA. Angel Maruri.

12. HERRIZ HERRI. Getxo 12. Leioa 16. Erandio 18. Sopelana 20.

Berango 22. Gainerako herriak 23.

25. AGENDA.

SAKONEAN

26. ALBUMA. Getxo See Week.

28. ARGAZKIA. Algortako metroko obrak, 1994.

30. BERBETAN. Konrado Mugertza.

34. FOTOGRAFIA. Aiñes Pitarque eta Josu Gurtubay.

KULTURA ETA AISIA

42. ZINEMA. Basartena Film Laburren jaialdia.

43. MUSIKA. Kontzertuak Portu Zaharrean.

44. LIBURUAK. Sarrionandia eta Pott aldizkariaren azken zenbakia.

45. KIROLAK. Jaiak bai, kirola ere bai.

46. ELKARRIZKETA. Marta Teran.

AMAITZEKO

49. NORA JOAN. Fra Diabolo, Algorta.

50. HOROSKOPOA.

51. KOMIKIA. Dogan Gozel.

52. DENBORAPASA ETA LEHIAKETA.

53. FLASH BACK. Getxoko Aixerrotako Paella Eguna, 1974.

54. AITORMENAK. Jose Antonio Nielfa, La Otxoa.

Azala: Aiñes Pitarque / Josu Gurtubay

Berbetan
Aspaldi getxoztartutako eibartarrak
maiatzean “utzi” zuen Euskadiko
Eskola Kontseiluko lehendakaritza

ERAKUNDE LAGUNTZAILEAK

Erandioko Udala

Plentziako Udala

Aldizkari honek
Eusko Jaurlaritzaren

Kultura Sailaren
dirulaguntza jaso du

Urdulizko Udala

TRATU TXARREN
BIKTIMAK ARTATZEKO
EUSKO JAURLARITZAREN
TELEFONO ZENBAKIA:
900 940 111



[irudia]

Donostiaraino gelditu barik / Dee Dee Bridgewater jazz abeslaririk ospetsuenetakoa da egun eta
bere ahotsagaz gozatu ahal izan genuen Algortan, Getxoko Nazioarteko Jazzaldian. Uztailaren 1etik 5era jazzaren hiriburu
bihurtu zen Getxo. Herria bisitatu zuten Charles Lloyd New Quartet, Jerry Gonzalez eta Fort Apache Band, Dave Douglas
Quintet eta David Sanborn Triok; baita Old Bilbao Tradicional Jazz Band, Leioa Big Band, Mit4spiel5, Mikel Bikandi
Quartet eta Gianni Gagliardi Trio taldeek ere. Gasteiz eta Donostia dira jazzaren hurrengo hitzorduak. m / Argazkia: Asier Mentxaka

ALGORTA, UZTAILAREN 4AN

[plaza]

Iritzia
Sarea Josten ekimeneko biharamuna pasa ostean, atzera begiratu eta balorazioa
egin dute bultzatzaileek; laster iritsiko da parte-hartzaileen txanda. 

Dakizuenez, Getxoko hainbat eragilek
egindako lanaren ostean, udaberrian loratu
zen euskararen aldeko ekimen berria: Sarea

Josten. Ekimen hori
denok genuen kezka
batengatik sortu zen:
asko gara, baina banan-
duta gaude. Horregatik,
gure helburua da euska-
raren alde gabiltzanok,
euskaraz lan egiten

dugunok eta euskaldunok elkar ezagutzea eta
elkarrekin lan egitea.

Ekimenaren izena, sarearen metafora,
helburu horrekin lotuta aukeratu genuen:
Getxo euskaldunean euskaraz bizi nahi
dugula esaten dugunean, sarea aipatzen ari
gara. Euskararen sarea indartu eta zabaltzeaz
ari gara, euskaldunon arteko harreman-sare-
az ari gara. Sareak –harien bitartez puntuak
lotzen dituen osotasuna– bi elementu ditu:
puntuak eta hariak. Puntuak euskaldunak
gara eta hariak dira gure arteko harremanak.

Eta biak dira garrantzitsuak eta ezinbestekoak.
Punturik edo haririk ez badago, sareak zuloak
izango ditu eta ez da sare izango.

Hasieratik zehaztu genuen Sarea Josten
ekimenaren filosofiak hiru ardatz dituela: ire-
kia, herritarra eta horizontala izatea. Irekia,
euskararen alde lan egiteko prest gauden eus-
kaldun eta euskaltzale guztiok parte har deza-
kegulako. Herritarra, herriko taldeak, elkarte-
ak, eragileak eta norbanakoak garelako prota-
gonistak. Eta horizontala, denon artean eraba-
kitzen dugulako sarea zelan josi.

Euskararen aldeko auzolan honetan, bile-
rak, erakusketak, jarduerak, irrati-kuñak eta
herri-bazkaria antolatzen oso esparru ezberdi-
netako 35 bat eragile ibili ginen: gazteak, dan-
tzariak, komunikabideetako langileak, feminis-
tak, kirolariak, ikastetxeetako guraso, ume zein
irakasleak etab. Ezberdinak gara, baina helbu-
ruak batzen gaitu: norberak ahal duen eta nahi
duen moduan euskararen alde lan egin.

Orain balantzea egiteko ordua da eta
Bizarra Lepoaneko lagunok oso balorazio
positiboa egiten dugu: denon artean, eta des-
berdinak izanda ere, gai izan gara batzeko eta
euskararen aldeko dinamika berri hau martxan
jartzeko. Gai izan gara euskararen inguruko
indar-metaketa eta erakustaldia egiteko, eta
herriari esateko: “asko gara eta hemen gaude”. 

Ekimen honek aukera handiak eskaintzen
ditu sarea trinkotzen jarraitzeko: kanpora begi-
ra, jarduera originalak, erakargarriak eta parte-
hartzaileak egin beharko ditugu; baina barrura
begira ere, lan handia egin beharko dugu, egu-
nero, denon artean, gure arteko harreman per-
tsonalak eta kolektiboak sendotzeko eta
zabaltzeko, euskaraz. Beraz, erronka handia
dugu udazkenetik aurrera, baina guztion pun-
tadekin eta kolpez kolpe, lortuko dugu euska-
raz bizitzea Getxo euskaldunean.

www.sareajosten.net

Getxoko Bizarra Lepoan 
euskara elkarteko batzordekideak

«Bizarra
Lepoaneko

lagunok oso
balorazio
positiboa

egiten dugu»

Milaka puntada
euskararen alde

Leihatila
> Pedro Garcia Larragan

gu geu

Espainia
Lotsagarria, eta salagarria.

Espainiako Auzitegi Konstituzionalak
Kataluniako Estatutoari buruz eman
duen epaia, 'espainolkeria'ren azken
adibidea baino ez da. 'Espainia'
delako horrek baztertzen gaitu, bai
katalanak, bai euskaldunak ere.
Gehiengoa behintzat. Ibarretxe
lehendakari ohiaren proposamenare-
kin zer egin zuten ikusi eta gero, ez
gaitu harritzen. Lehenengo, estatuto
berria Legebiltzarraren 'gehiengo
nahiko batek' onartu behar zuela
esaten ziguten Madriletik. Eta
Madrilekin batera, hemengo alderdi
Sozialistak eta Popularrak. Baina,
'gehiengo nahiko' hori lortzen
denean, Katalunian bezalaxe, horrek
ere ez du balio. 

Espainako gizarteak badu gaixo-
tasuna: ‘espainolkeria‘, hau da, txarto
ulertutako nazionalismoa . Zertaz ari
naizen? Ez badakizue, Espainako te-
lebistetako edozein hizlariren eta ka-
zetariren orruak, esaldiak, eta harro-
puzkeriak entzunda (euren futbol
selekzioaren Mundialeko partidak
erretransmititzerakoan), orduan,
konturatuko zarete. Bai; aitortzen
dut: ni naiz Espainiak galtzearen alde
daudenetako bat. Bekatuan nago.
Erruki Jauna, Kristo erruki.

Ez pentsa erraza izaten denik atal bakoitzari dagokion gaia aukeratzea. Gai interesgarriak
aurkitu barik gabiltza batzuetan, gai interesgarri askogaz esku artean besteetan. Badaude
“politikoki zuzena” denaren kontra doazelako, beldurra ematen diguten gaiak ere (badakigu,
beste guztiak bezala, horiek jorratzeak ondorioak izan ditzakeela, onak zein txarrak). Eta
badaude, oso interesgarriak eta “politikoki zuzenak” iruditu arren, landu ezin ditugun gaiak
ere, horiei buruzko informazioa lortzea ezinezkoa egin zaigulako.

Ziur gaude gure aukeraketa ez dela guztion gustukoa izango (askotan, aldizkaria egiten
dugunona ere ez da izaten, zelan izango da ba zeure gustukoa?). Baina, gure aukeratzeko
irizpideei zein gaiak lantzeko moduari kritika zorrotzak egiteko prest daudenak hurbiltzen
zaizkigunean, asko pozten gara; horrela jakiten dugulako, behintzat, horiek aldizkaria esku
artean hartu eta mimo handiz irakurri dutela. Eta, badakigu, euren herriko aldizkari euskaldun
bakarraren parte sentitzen direla ere (kritikak egiten ditugunean, kritikatzen dugun hori, maila
batean geurea ere badela sentitzen ohi dugulako da). Hona hemen, 179. zenbaki honetako
hausnarketatxoa; testu-koadroa betetzeko modu bitxia!

UK-ko lantaldea

Zer non, non zer

Iraganez doa denbora* beti / ARMINTZAKO ELIZA
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[talaia]

uribitakora > algortako souvenirs

Testua: Arrate Illaro / Argazkia: Asier Mentxaka

* Doinua: Sentimendua sartu zitzaidan

2010eko maiatza, Ondarreta gozoki-denda (Algorta)

Uribitakoran parte hartu gura duzu? Bidal iezaguzu atal honetan agertzea gura zenukeen argazkia eta bertan ikusiko duzu, bertso eta guzti: uk@aldizkaria.biz

Kaixo “Algorta” deitzen naiz eta
omen naiz herri polita
lehen gazteek nire plazetan
zeukaten kuadrilan zita.
Baina gertatzen ari zaidana
nabil ezin sinetsita,
azkenaldian biluztu naute
obrak edonon hasita
zuk be sinistu ezin baduzu
egin zaidazu bisita.

San Nikolasen hasi ziren ta
Telletxen segi beharko,
nahiz ta Aiboan bukatu duten
ez dute egin lan nahiko,
Metroa dela ta Bidezabal
ere jarri dute txarto…
Uda honetan obra-kamioia
nire ikurra delako:
“Souvenir” ona izan daiteke
turismo bulegorako.

Esan bezala azken aldian 
obrek itotzear nago
hondarretatik Ondarretara
pauso txikia baitago.
Entzun dudanez horrela segi
nahi omen dute luzaro…
ea behingoan utz nazaketen 
lehen baino politago
nire_herritarrek kokoteraino
bukatu baino lehenago.

Informazioa eta erreserbak: www.hegoak.com, 94 415 62 58 edo info@hegoak.com

Santa Marina haitzak ezagunak dira Urdulizen,
baita bertako baseliza ere. Urtero-urtero ospatzen
dituzte erromeriak Urduliztik eta Sopelatik,
uztailaren 20an eta egitarauak prest daude.
Sopeloztarrak urtengo dira lehenengo, 10:00etan
Udaletxetik, eta Barinatxe Taldeko txistulariakaz
egingo dute kalejira Santa Marinaraino. Meza
11:00etan egingo dute, eta jarraian izango dira
Fernando Ansoleagaren omenezko aurreskua eta
lore-eskaintza. Bazkarirako hitzordua 14:00etan
ipini dute Fernando Ansoleaga parkean, eta
dantzaldia eskainiko du ostean Alai taldeak. Tortilla
txapelketa 17:00etan hasiko da. Urduliztarrek ere
egingo dute kalejira, 11:30ean. Meza 12:00etan
izango da, eta hamaiketakoa 13:00etan. Tortilla
txapelketa, barriz, 16:30ean egingo dute.
Antsonekoa plazara jaitsiko dira 19:00etan
Ikusgarri, Gaztedi, Agurra eta Iratxo Gorria dantza
taldeakaz, ondoren txokolate-jana egiteko. m

santa marina > erromeria Urduliztik eta Sopelatik uztailaren 20an

Tortilla txapelketa egingo dute arratsaldean

Les-gay kanpaldia antolatu du Hegoak elkarteak
barriro bere. Aurton abuztuaren 6tik 8ra izango da
Uitzin, Nafarroan. Egunez naturaz gozatuko dute,
eta lantegi, bizikleta ibilaldi zein jaiakaz primeran
pasako dute. Bazkideek 70 euro ordaindu beharko
dute, eta gainontzekoek 90 euro. Prezioaren
barruan dago lo egitekoa eta jana. Izena
ematerakoan zehaztu behar duzue zein ekintzatan
parte hartuko duzuen. Hainbat aukera dago:
espeleologia ibilbideak, orientazio-saioak, pilota,
frontenisa, txirrindula ibilaldiak, arku-tiroa, rappela
eta eskalada, turismoa inguruko herrietatik, mendi-
ibilaldiak Hegomendiren laguntzagaz, yoga, tai-chi,
Lekunberriko abentura parkera urteera e.a. Hainbat
modutan izena eman daiteke: www.hegoak.com,
94 415 62 58 edo info@hegoak.com. m

sexu askatasuna > hegoak taldearen kanpaldia abuztuan

[talaia]

[talaia]

Bidezabal geltokia, Getxo

Joxemiel Barandiaranen bizitza eta lanak batzen
dituen museoak ateal zabaldu ditu Ataun
(Gipuzkoa) bere sorterriko San Gregorio auzoko
Larruntza errotan. Museoko eraikin bietan barna
besteak beste testuak, argazkiak, bideoak eta
indusketetako piezak ikus daitezke; alegia,
historialariaren bizitzaz gehiago jakiteko behar beste
material dago. Museoa Gipuzkoako Parketxe
Sarearen barruan sartu dutenez, bertako
arduradunek kudeatuko dute. Sarrera oraingoz
dohainik da. Euskal kulturaren “patriarka” deitu
izan dute Barandiaran (1889-1991). Apaiztutakoan,
Telesforo Aranzadigaz eta Enrike Egurenegaz batera
indusketa lanetan ibili zen, gerra hasi arte. Hirukote
horren lanak, euskal arkeologo, etnologo eta
antropologo askoren ezinbesteko abiapuntua izan
dira. Gerra ostean ere jarraitu zuen euskal etnologia
eta antropologia ikertzen. Zientziari euskaldun legez
agertu eta zabaldu zion bere lana. m

kultura > Joxemiel Barandiaran museoa zabalik Ataunen

Ataungo Larruntza errotan kokatu dute museoa. Argazkia: Sigfrido Koch.

Creditrans, Gizatrans eta Hirukotrans txarteletako
azkeneko zentimoak Gobernuz Kanpoko
Erakundeei eman dakizkioke. Metro Bilbaok abiatu
du ekimena Bizkaiko Garraio Partzuergoagaz
batera, eta lehenengo fasean Gurutze Gorria,
Caritas eta Harresiak Apurtuz erakundeetara
bideratuko dute jasotakoa. Dohaintzak egiteko bi
modu dago: ontzietan sartu edo txarteldegietan.
Lehenengo ontzia Moyua geltokian ipini zuten,
apurka geltoki nagusietan kokatuko dituzte; gero
Metro Bilbaok baimendu langileek jaso, saldoak
metatu eta txartelak dagokion erakundeari emongo
dizkiote. Txarteldegietan, barriz, soberako saldorik
duen txartela sartzean makinak bi aukera eskainiko
dizkio bezeroari: saldoa beste txartel batean
metatzea ala soberakina dohaintzan emotea. m

metro bilbao > txartelaren azken zentimoak GKEei emoteko ekimena

[erretratua]

Angel Maruri > Plentziako Plasentia Butron museoko lehendakaria
Itsasoari lotutako bizitza da Angel Marurirena. Merkataritza-ontziko kapitain izan zen 36 urtez, adinak eskatuta erretiroa hartu
zuen arte. Horrek ez zuen itsasotik aldendu. 1999an Plasentia Butron Museoa sortu zuen beste itsasgizon eta itsasoagaz harreman
estua zuten plentzitarrakaz: “Anton Madariaga zen garai hartan alkate; bera ere, itsasgizon-familiakoa”. Azken bi urteotan bera izan
da museoko lehendakari eta bertan ikus daitezkeen altxorretako asko bereak dira. Plentziak itsasoagaz izan duen harremanaren
historia batzeaz gainera, herriko bizitzaren zenbait elementu esanguratsu ere gordetzen ditu museoak: “Elizako dorrean zegoen erloju
zaharra daukagu”. Itsasoaren eta herritarren arteko maitasun historiaren sugarra indarra galduz doa Maruriren ustez: “Nire semea
kapitaina da, baina bere koadrilan gitxi dira itsasoa aukeratu dutenak”. Plentziagaz lotura daukaten 670 kapitainen istorioa batzen
ahalegindu da azken urteotan, liburua osatzeko: “1812an nautika eskola zegoen; horregatik asko dira Plentziagaz harremana duten
itsasgizonak”. Baldintza gogorretan eta etxetik kanpo denbora luzez; horrela bizi izan dira itsasoko beharginak sarri. Hala ere,
badaude itsas brisa eta kresal usaina ahaztu ezin dutenak: “Itsasoak liluratzen nau, nahiz eta ahal izan nuenean utzi nuen. Lehen
hobeto pasatzen genuen, itsasontziak txarragoak baziren ere. Zoriontsuak ginen!”. m Argazkia: Asier Mentxaka / Testua: Maitane Nerekan

“Lehen hobeto pasatzen genuen itsasoan, itsasontziak txarragoak baziren ere”

[getxo]

Ekaineko azken egunean
komunikabideakaz Getxo
Antzokiko obretara egindako
bisita gidatuan lanen gaineko
zenbait datu barri emon zituen
Udalak; lau fasetan egingo dira
lanak eta lehenengoa abuztuan
amaituko da, aurreikusitakoa
baino lau hilabete lehenago.
San Nikolas Auzo Elkarteko
lagunek Antzoki barria egiteak
suposatu duen gastua
“neurrigabea” dela uste dute,
“are gehiago, krisi garaian”.

Aurrera egin ahala Getxo Antzoki ba-
rriari buruzko datu gehiago emonez doa
Getxoko Udala. Ekainaren 30ean obrak
barrutik bisitatzeko aukera izan genuen
zenbait komunikabidek. 

Guztira lau urtez luzatuko dira lanak
eta lau zatitan banatuta egingo dira. Le-
henengoa, hondeaketari dagokiona eta
gaur egun martxan dagoena, abuztuan
amaituko dute, aurreikusitakoa baino 4
hilabete lehenago. Udalaren arabera,
“obraren faserik deserosoena” da lehenengo
hori eta, horregatik, Udalak berak, enpre-
sa eraikitzaileak eta obra zuzendaritzak
“helburu nagusitzat” ipini zuten lan horien
amaiera aurreratzea.

Bigarren eta hirugarren faseak uda os-
tean hasiko dira, biak batera. Lan horien
iraupena 9 hilabetekoa izatea aurreikusita
dago eta 3,3 milioi euroko aurrekontua
dute. Bigarren fasean, 105 auzotarrentza-
ko aparkalekua egingo da; eta hirugarre-
nean, Antzoki barriaren eta Musika Esko-

Guztira lau urtez luzatuko dira Antzokiko lanak eta lau
zatitan banatuko dira; krisi garaian “tamaina horretako
gastua” egitea kritikatu dute auzokideek barriro bere 

Lau fase, antzoki bat

laren euskarri arkitektonikoak ipiniko
dituzte. 

Laugarren eta azken fasea eraikineko
barru aldekoak zein kanpokoak egiteko
izango da. Egiteko horiek 2012ko uda-

barrian hastea aurreikusita dago eta 12
milioi euroko aurrekontua dute. Obra
azaleraren urbanizazioagaz, zalotzeagaz,
hiri altxariak jartzeagaz eta abarregaz
amaituko da. Halere, azken hori 2, 3 eta
4 fasetan zehar egingo da.

Ostera, San Nikolas Auzo Elkarteko

«Lau fasetan egingo dira
lanak; lehenengoa, 

abuztuan amaituko da; 
bigarrena eta hirugarrena
uda ostean hasiko dira;

azkena 2012ko udaberrian»

Obrak barrutik bisitatzeko aukera izan genuen zenbait hedabidek

lagunek lanekiko desadostasuna plazara-
tu dute beste behin ere. Oraingoan, gas-
tuari erreparatu diote. Auzokideen ustez,
“neurrigabeko gastua” suposatuko du Ge-
txo Antzoki barriak: “Momentu zailak
bizi ditugula kontuan hartuta, zelan egin
dezake Udalak 40 milio euro inguruko gas-
tua? Antzoki erraldoia eraikitzeko gaur eta
biharko getxoztarrak zamatuko dituen
7.000 milioi pezetako gastua egitea justifi-
kazio bako xahubidea da”. Langabetuei,
Gobelako auzokideei eta soldata jaitsiera
izan duten Udal langileei buruz ere gal-
detu dute San Nikolaseko auzokideek:
“Zer esango diete? Euskalduna Bi egiten
dirutza utzi dutela eta, dagoeneko, ez dute-
la eurak laguntzeko dirurik”.

Gastua kritikatzeaz gainera, ebaki di-
tuzten zuhaitzen eta txandakako aparka-
lekuaren gainean ere galdetu dute. m

Algortako kaleak jai giroan murgildu-
ta egongo dira hilaren 29tik abuztuaren
1era. Egitaraua umeak, gazteak zein hain
gazteak ez direnentzako ekintzez gainez-
ka dator. Kasinoko bertso-saioak, koadri-
len jaitsiera, txipiroi lehiaketa, kontzertu-
ak eta ohiko ikuskizunez gainera, herria
girotuko duten hainbat ekimen antolatu
dituzte Jai Batzordeko lagunek.

Getxo Antzokiko lanak direla eta,
kontzertu nagusiak eta beste zenbait eki-
taldi lekuz aldatu behar izan dituzte.
Gaueko musika emanaldi jendetsuak,
herri bazkariak eta beste batzuk Geltokia

Jaiei ongietorria egingo diote koadrilek ohiko jaitsieragaz 

plazan egingo dira; Kasino, Biotz Alai eta
Teilagorri plazek ere beste zenbait ekimen
hartuko dituzte.

Barikuan Gazte Eguna ospatuko dute
herriko gazteek; horren barruan, Jaitsiera
Tradizionala egingo dute arratsaldeko

07:00etan Biotz Alaitik abiatuz. San
Inazio eguna zapatua da aurten eta bertso
eguna prestatu dute ALBEkoek, Jon Maia
eta Andoni Egañaren bertsoez gozatua
ahal izango da egun osoan zehar.m

«Gaueko kontzertu handiak
Geltokia plazan egingo dira»

saninazioak > badatoz jaiak Algortara!

Goizetik gauera jai girorik ez da faltako
uztailaren 29tik abuztuaren 1era arte 

[algortakojaiak]

Ekitaldi batzuk
• Uztailak 29, eguena:

-Pregoia (Geltokia plaza; 18:30)
-Koadrilen jaitsiera (Geltokia plazatik; 
20:00etan)  . . . . . . . .
-Sardina Jana (Jaio Berri taberna; 
19:00)
-Jota eta Arin-Arin txapelketa 
-(Teilagorri; 20:30)   . .
-Bertso-saioa (Kasinoa; 21:15)
-Kontzertuak: Erasoka, Solte eta 
Ukabilkada (Telletxe; 23:00) eta Duo 
Deno (Kasinoa; 23:00)

• Uztailak 30, barikua; Gazte Eguna:
-Tortilla txapelketa (Geltokia plaza; 
11:00)
-Igel-toka eta tiragoma txapelketa 
(Geltoki plaza, 12:00).
-Bertso-saioa (Kasinoa;13:00) 
-Gazte bazkaria (Geltokia plaza; 14:00)
-Ginkana-poteoa (Geltokia plaza; 
17:00).  . . . . . . . . . . .
-Jaitsiera Tradizionala (Biotz Alaitik; 
19:00)
-Su artifizialak
-Kontzertuak: Sexty Sexers eta Riff 
Truckers (Geltokia plaza, 23:00) 

• Uztailak 31, zapatua; San Inazio:
-Umeentzako puzgarriak (Geltokia 
plaza, 11:00)
-Saharar eta Palestina herriekiko 
elkartasun ekitaldia (Biotz Alai, 11:00)
-Herri Krosa (herrian zehar, 11:30)
-Meza nagusia (San Inazio, 12:00)
-Bertso bazkaria (Piper’s, 14:00)
-Koadrilentzako herri kirolak (Geltokia 
plaza, 18:00).
-Kontzertuak: herri taldea, Damba, 
Kaotiko (Geltokia plaza; 23:00) eta 
Bikoizten (Kasinoa; 23:00)

• Abuztuak 1, domeka; Umeen eguna:
-Txipiroi lehiaketa (Biotz Alai; 8:30).
-Txirrindularitza zirkuitoa (Arriluzetik; 
09:00)
-Koadrilen aktuazioa (Geltokia plaza; 
12:00).
-Umeen jaitsiera (Geltokia plaza;17:30)
-Erromeria (Geltokia plaza, 24:00)

—Noiz hasi zinen margozten?
—Betidanik izan dut gustuko margo-
tzea. Familiagatik zein beharragatik ezin
izan nuen Arte Ederrak ikasi; orain sei
urte matrikulatzea lortu nuen eta apurka
aurrera noa. 
—Zergatik aukeratu zenuen akuarela?
—Orain lau urte izan zen. Fakultatean
ezagututako lagun baten bitartez, udan
akuarela ikastaroak egiten zirela jakin
nuen. Lehenengoa Santanderren egin
nuen, Euskal Akuarelistak elkarteko kide
bategaz. Asko gustatu zitzaidan bertan

batzen zen jendea eta giroa. Beste tekni-
ketako margolariek ez dute batzeko ohi-
turarik; akuarelak ostera, kalean, taldean,
margotzera bultzatzen zaitu. Giro atsegi-
na sortzen da. 
—Zelan ezagutu zenuen Santa Cruzeko
Nazioarteko Topaketa?
—Lagun dudan akuarelista batek eman
zidan Topaketaren barri; joan den urtean
egon zen eta, berak esandakoagatik, eki-
men interesgarria izan zitekeela iruditu
zitzaidan. Curriculuma bidali nion Topa-
ketako zuzendari den Antonio Bartolori

Mari Mar Gonzalez akuarelista

Teknikak erakarrita baino, horren inguruan sortzen den giroak
maiteminduta hasi zen Mari Mar Gonzalez erromotarra akuarelagaz.
Uztailaren 10etik 24ra Portugaleko Santa Cruz herrian egiten dabiltzan
III. Nazioarteko Akuarela Topaketan parte hartuko du. Mundu osoko
margolariak bilduko dira han; kalean margotu eta euren lanak erakus-
teaz gainera, eskolak hartu, herria ezagutu eta beste herrialdeetako
artistakaz kontaktuan ipintzeko aukera izango dute artistek.
Portugalera joan aurretik, beragaz berba egiteko aukera izan dugu.

eta parte hartzeko aukera eman zidan.
Margolari frantsesak, belgiarrak, espaina-
rrak, euskaldunak eta beste hainbat toki-
takoak batuko gara han. Gloria Cortina,
Euskal Akuarelistak elkarteko kideagaz
joango naiz. 
—Zer egingo duzue bertan?
—Kalean margotzeaz gain, eskolak, ibi-
laldiak eta erakusketak egingo ditugu.
Artista bakoitzak hiru lan utzi behar ditu
bertan, Santa Cruzeko museotxoan gel-
dituko direnak. Antolatzaileak parte har-
tzaileen gastuen kargu egingo dira. 
—Zelakoa izatea espero duzu?

—Ekimen interesgarria iruditzen zait.
Dagoeneko akuarelista asko ezagutzen
ditut, Euskal Akuarelisten elkartekoak
zein beste elkarte batzuetakoak. Hau
pauso bat harago emotea da niretzat,
nazioarteko artistakaz harremanetan
ipintzen lagunduko dit. Asko ikasiko du-
dala uste dut; beste herrialdeetako behar
egiteko modua ezagutuko dut. Bakoitzak
zerbait emon eta zerbait jasoko dugu. 
—Zelan ikusten dituzu Euskal Akuare-
listak?
—Jende asko gabiltza elkartean. Mugi-
mendu handia dago Euskal Herrian
akuarelaren inguruan eta punta-puntan
dabil. 
—Gure inguruan erakusketaren bat egi-
teko asmorik duzu?
—Bilboko Esperientzia Gelatan zerbait
egiteko asmoa dut. Dena den, ez dut in-
dar handirik ipintzen erakusketak anto-
latzen. Gurago dut Portugalekoa bezala-
ko ekimenetan parte hartu. m

www.wix.com/marimargonzalez/M_mar01

«Nazioarteko artistakaz
harremanetan ipintzen

lagunduko dit Topaketak»

Mari Mar Gonzalez > akuarelista

“Asko gustatu zitzaidan akuarelaren
inguruan mugitzen zen jendea eta giroa”

[getxo] [getxo]

We are Standard talde getxoztarra

TABERNAK ORDUBETE
GEHIAGO ZABALIK 
Alternatiba taldeak aurkeztutako mozioari
esker, udalerriko tabernen ordutegia ordu
betez luzatuko da asteburuetan eta jai
egunetan. EAJren eta PPren aldeko botoak
jaso zituen mozioak; ostera, PSE-EE
abstenitu egin zen. Alternatibako zinegotzi
Manu Basantak adierazitakoaren arabera,
“tabernariek euren lanpostuak arriskuan
ikusten dutelako” beharrezkoa da horrelako
ekimenak aurrera ateratzea. Basantaren
ustez, “neurri horrek udal ekonomia eta
gazteen aisialdia suspertuko ditu”.
Tabernariak pozik agertu dira neurriaren
aurrean.

SANTA ANAKO JAIAK
HILAREN 23TIK 26RA 
Herrietako jai nagusiak parrandazaleentzat
ezagunenak badira ere, oraindik
duintasunez diraute auzoetako jai xumeek.
Hilaren 23tik 26ra, Areetako Santa Ana
auzoaren txanda izango da. Lehenengo
egunean, txupina jaurti eta kalejira ostean,
sardina jana eta Artaza Combat eta
Karkoma taleen kontzertuak egongo dira.
Zapatuan, umeentzako jolasak eta
lantegiak, igel-toka txapelketa, mariatxien
emanaldia, tronpolarien erakustaldia eta
saiheski jana antolatu dituzte. Hilaren 25a
Betizu disko-festagaz hasiko da eguna;
ondoren paella eta tortilla txapelketak, ur
gerra eta txapel jaurtiketa izango dira.
Hilaren 26an, Santa Ana egunean,
santuaren omenez meza eta ohorezko
aurreskua egingo dituzte, urtero legez. 

UDALEKO BEHARGINEN
SOLDATAK BEHERA
Ekaineko udalbatzan hartutako erabakiaren
ondorioz, Alkateari, zinegotziei, funtziona-
rioei eta gainontzeko Udal langileei solda-
tak jaitsiko zaizkie. Hain zuzen ere, Alkateak
%7, zinegotziek %5 eta gainontzekoak
%0,98 eta %4,81 gutxiago jasoko dute.
Dietetan eta udal talde politikoei emondako
diruan ere murrizketak egongo dira. Neurri-
ok ekainean sartu ziren indarrean eta aurten
387.000 euro aurrezten lagunduko ei dute.

Asko dira Getxon sortutako musika tal-
deak, baita sortutako musika taldeen ko-
lektiboak ere. Horien artean ezaguna da,
bere ibilbideagatik eta bildutako goi-mai-
lako taldeengatik, 80ko hamarkadan
jaiotako Getxo Sound kolektiboa. Pop eta
rock musikaren inguruko talde ezagun
askok parte hartu dute 30 urteotan zehar
musikarien eta Getxoko Kultur Etxearen
elkarlanagaz aurrera eroandako kolekti-
boan. El Inquilino Comunista, Los
Clavos edo Lord Sickness izan ziren
mugimenduko aitzindarietako batzuk;
azken urteotan, susperraldia eman da
barriro ere eta Sweet Oblivion, We Are

Standard, Iraultza, Smile edo Zodiacs tal-
deek estudioko lanak kaleratu ahal izan
dituzte Kultur Etxearen laguntzagaz.

Alvaro Heras idazleak, Bonzos eta
Painkillers taldeetako kideak, 14.000
euro jaso ditu Udaletik kolektiboaren
gaineko CD-liburua osatzeko. 80eko ha-
markadaren hasieran eta 2009 artean in-
dartsu jardun zuten udalerriko 50 bat tal-
deren kantak jasoko ditu lanak. 2011.
urte hasierarako kalean egotea aurreikusi
dute eta mila ale argitaratuko dituzte, he-
dabideen, liburutegien, udal artxibategi-
en eta talde parte hartzaileen artean bana-
tuko dituztenak. m

Getxo Sound CD-liburua 
80ko hamarkadako pop-rock taldeen
kolektiboaren CD-liburua 2011rako prest

[leioa]

Urtebete ere ez dauka San
Bartolomeko Peñak, baina
gogotsu dabiltza partidaz partida
Juan Martinez de Irujo animatzen.
Leioaztarrak dira baina nafar bat
aukeratu dute idolotzat; halere, ez
ei da lan erraza izan pilotaria
konbentzitzea.

—Leioaztarrak eta nafar bat animatzen,
zelan liteke?
—Ni beti izan naiz bere aldekoa pilotaren
munduan. Hasieran uste genuen ezinez-
koa izango zela peña egitea lortzea, baina
apurka-apurka, insistiduz, kantsagarri
izaten eta paliza emoten, akabuen lortu
dugu Irujo honantza ekartzea.
—Zelan izan da?
—Lagun batzuen artean hasi ginen ideia-
ri bueltak emoten. Esaten zidaten ez nue-
la lortuko, oso zaila dela, Irujok ez duela
gustuko handik ateratzea. 
—Berak emon behar dizue baimena ala?
Ezin duzue zuen kabuz bakarrik sortu?
—Ez, lehenenego beragaz egon behar du-
zu, hitz egin eta onar dezala. Gero hona
ekarri, estatutuak egin...
—Ezagutzen zenuten ala?
—Pertsonalki gitxi. Partiden ostean noiz-
behinka hitz egiten nuen zerbait, partida
komentatzeko, baina gauza handirik ez.

San Mateo egunean, iaz, Logroñon, ekin
eta ekin ondoren, esan zidan hurrengo
astean Bilbora joatekoa zela lau t’erdiko
txapelketa aurkeztera; amaitutakoan
Leioara etorriko zela agindu zidan. Ber-
taratu eta bazkaria egin genuen; orduan
emon genion forma peñari, irailaren
30ean.
—Denbora gitxi daroazue baina gelditu
barik zabiltzate.
—Topera! Alde batetik bestera, ahalik eta

Peñako lagunak Irujogaz, partida baten ostean

“Ahalik eta partida gehienetara goaz, pankartagaz,
Irujo animatzeko”

Ander Olea > San Bartolomeko Juan Martinez de Irujo Peñako kidea

partida gehienetara goaz. Pankarta eroan,
animatu eta beragaz egoten gara.
—Zenbat lagun zarete?
—Kideak 30 gara, auzokoak, gazteak eta
nagusiak, lagun artean. Neu naiz zaharre-
na eta txarrena.
—Eta partidez gainera, besterik egiteko
asmorik daukazue?
—Orain hitzaldi-solasaldia egin gura du-
gu Irujogaz eta beste pilotariren bategaz,
baina oso lanpetuta dabil. m

[leioa]

Plisti-plasta igerilekuan
Zabaldu dituzte Pinosoloko igerilekuetako
batzuk, baita padel eta tenis zelaiak ere

Datorren urtean hasiko dira eraikitzen igerileku handiak eta kirol kantxak

Umeek badaroate aste bi uretan plisti-
plasta, Pinosoloko igerileku zabaldu ba-
rrietan; hain zuzen uztailaren 2an zabal-
du zituzten, Pinosolo parkearen alboan.
Erabilgarri daude familia igerileku ludi-
koa, umeentzako ur putzuak, belardia
dutxakaz, tenis zelaia eta zazpi padel ze-
lai. Horrez gainera, aldagelak, komunak,
taberna eta aparkalekua ere zabaldu di-
tuzte.

Guztien artean nabarmenena da
umeentzako gunea. Apainketak itsas
bizitza dakar gogora, eta hainbat joko
edo gunegaz hornitu dute: txirrista eta
ur-jauziak, XIX. mendeko estiloko bale-
ontzia eta giro horretako animaliak, bes-
teak beste: izurdea, dortokak eta baleak.

Urte eta erdi iraun dute lanek eta hi-
ru miloi eta erdi kostatu dute (Udal au-
rrekontutik eta Espainiar Estatu Planeko
diru-laguntzatik urten da zenbatekoa).

Pinosoloko kiroldegiko egitasmoaren
lehen fasea osatzen dute zabaldu barri
dituzten egiturek. Gainontzeko azpiegi-
turak 2010 urte amaieran edo 2011 hasi-
eran eraikitzen hasiko dira, lanak esleitu
ostean. 

Hainbat kiroletarako guneak izango
ditu, hala nola: kirol kantxak, hiri-bai-
nuetxea, igerilekuak (irekiak eta estaliak)
e.a. Gainera, igerileku olinpikoa ere egin-
go dute. Zabaldu barri dituzten igerileku
irekien eta skate park-aren artean kokatu-
ko dituzte etorkizuneko egiturak. m

LEIOA WATERPOLOKOAK,
KOPA TXAPELDUN
Euskal Herriko Kopa irabazi du Leioa
Waterpolo emakumeen taldeak,
Askartza/Santoña taldeari 3 eta 10
gailendu ostean, eta Irati Rubianesek lau
gol sartu zituen. Garaipen horrek poztasun
handia ekarri die kirolariei; Lehenengo
Mailatik jaitsiko dira-eta. Iaz lortu zuten
igotzea, baina ezin izan diote eutsi, zapore
gazi-gozoa utzi die denboraldiak.

KULTURA LAGUNTZAILE
IZATEKO LAN-POLTSA
Behargintzak lan-poltsa sortzeko prozesu
barria zabaldu du, oraingoan Kultura
Laguntzaile izateko. Deialdiaren helburua
lan-poltsa sortzea da, hutsik lotzen diren
lanpostuak aldi baterako betetzeko eta
aurrez ikusi ezin diren lan-beharrei erantzun
ahal izateko. Leioako Kultura eta Gazteria
Arloak antolatzen dituen jarduera kulturalen
antolakuntza eta jarraipenaz arduratuko
lirateke lanpostu horretara deituak.

Informazio gehiago: www.leioa.net 
edo Behargintzako bulegoan (Mendibile, 3)

UDAN LAPURRETAK
SAIHESTEKO LIBURUXKA
Udan gertatu ohi diren etxeko lapurretak
saihesteko hainbat gomendio eta aholku
batzen dituen liburuxka banatu du Udalak,
aurreko urtean egin legez. Izan ere,
etxeetako lapurreten %40 uda aldean
gertatzen dira. Zehazki, oporretan urten
baino arinago lapurretak saihesteko zenbait
metodo jakinarazten ditu liburuxkak,
berbarako: senideren edo auzokoren bati
posta jasotzeko eta noizbehinka etxeko
lehioak zabaltzea eskatzea, jendea bizi
delako sentsazioa emotearren; etxeko ate
nagusiaren eta zoruaren artean tarterik ez
dagoela egiaztatzea, palanken erabilera
saihesteko etab. Udaltzainen eta SOS
Deiak-en telefono zenbakia ere agertzen da
liburuxkan, lapurreta gertatzekotan zer egin
behar den jakinarazteko. 

[erandio]

Algortarra da baina Erandion,
Tartanga ikastetxean, egin zituen
Ikus-entzunezko ikasketak eta
enpresa bat sortu Ainara de la
Torrek. Orain Finlandian dago
hainbat ikaslegaz, praktikak
egingo baitituzte hango
enpresetan.

—Finlandiara lanera zoaz 15 egunez,
zer egingo duzu?
—Erandioko Tartanga ikastetxeko Ikus-
entzunezko bi ikaslegaz noa, Leonardo
da Vinci beka lortu dute-eta praktikak
egiteko hango enpresetan; europar mai-
lako bekak dira. Bi hilabetez egongo di-
ra. Maite Llorente da gaiotako ardura-
duna ikastetxean. Lehenago ere egon da
han beste hainbat ikasle. Erandioko eta
Finlandiako Tampere herriko ikastetxe-
ek eta nire enpresak, Eulibistak, antola-
tu ohi dugu ekimena, elkarlanean. Tam-
peren enpresak bilatzen ditugu eta, era
berean, hango ikasleak ere etorri ohi dira
hona praktikak egitera.
—Zer dela eta hasi zinen honetan?
—Nik ere Tartangan ikasi nuen, eta bu-
katutakoan Urrats bat egitasmoagaz en-
presa sortzeko aukera eskaini zidaten
2004an. Handik bi urtera finlandiar
ikasleak jasotzen hasi nintzen; eta bi urte
ostean aukera eman zidaten praktikak

neuk egiteko Finlandian; horrela jaio zen
harremana. Gainera, kontaktu barriak
egin nituen ikasleak hara bidaltzeko.
—Eta zein izango da zure egitekoa?
—Finlandiagaz hasi ginen ikasketetan
ospe handia daukalako eta ikasteko asko
daukagulako finlandiarrengandik. Oso
kultura desberdina da, gu baino autono-
moagoak dira eta oso esperientzia ona
da egiteko modu hori ikastea. Nik ikas-
leak lagunduko ditut lehenengo 15 egu-
netan. Akordioak egiteko paperak ero-

De la Torrek diseinu eta bideogintza enpresa dauka, www.eulibista.com gunean topa dezakezue

“Finlandiarrak gu baino autonomoagoak dira, oso
esperientzia ona da euren egiteko modua ikastea”

Ainara de la Torre > Eulibista enpresako kidea, diseinua eta ikus-entzunezkoak

ango ditut eta hiria erakutsiko diet, gero
bakarrik moldatu ahal izateko. Helbu-
rua ahalik eta gehien erakustea da, den-
borarik gal ez dezaten eta beka gehiago
balia dezaten.
—Zer gehiago egiten duzue Eulibistan?
—Diseinuagaz eta bideogintzagaz lotu-
tako edozer gauza egiten dugu, promo-
zio bideoak batez ere, baina ezkontzeta-
rako bideoak ere bai. Kartelak eta disei-
nua lantzen dugu, eta argazkigintzan ere
hasi gara; denetarik egiten dugu. m

[erandio]

Ekialdeko dantzariak
arituko dira uztailaren 22an, Bulgariatik eta
Buriatiatik etorriak, Folklore Jaialdian

Kalejira 19:00etan urtengo da eta ikuskizuna 19:30ean hasiko da kiroldegian

Bulgariatik Naiden Kirov taldeak eta
Buriatia Errepublikatik Baikalskie Volni
taldeak dantzatuko dute Nazioarteko
Folklore Jaialdian. Uztailaren 22an izan-
go da, eguena, 19:30ean Altzagako kirol-
degian. Kalejiran iritsiko dira haraino.

Dantza eta antzerki konpainia da
Naiden Kirov, 1960an sortu zuen Ivan
Donev zuzendari artistikoak. Herri fol-
klorea sustatu duen Bulgariako eta Eu-
ropako konpainiarik ezagunenetakoa eta
miretsienetakoa da. Bulgariako eskualde
etnografiko ororen musika eta dantzak
erakusten dituzte.

Antolatzaileek jakinarazi dutenez,
dantza, musika eta abestiak bilatu, zaindu

eta hedatzen ditu taldeak. Gainera, mota
askotako ikuskizunak ditu eta jantzi bi-
kainak ere erakusten dituzte, “edertasun
eta originaltasun handiko ikuskizuna es-
kainiz”.

Urrunagotik iritsiko da Baikalskie
Volni dantza taldea, Ulan-Udetik (Buria-
tiako hiriburua, Errusia siberiarraren he-
goaldean). 1961ean sortu eta hango tal-
derik ospetsuenetakoa den taldeak Baikal
lakuari zor dio izena; itzulpen zehatza
“Baikaleko olatuak” da-eta.

Ziurtatu dutenez, “dantzak oso era-
kargarriak dira eta jantzi ederrak erakus-
ten dituzte”. Beraz, Europako eta Asiako
dantzarik ezezagunenak esku-eskura. m

UDALAK EZ DU
UDALBILTZA BABESTU
Udalbiltzaren aurkako epaiketa hastear da,
uztailaren 15ean abiatuko da Madrilen.
Hainbat udalerritan aurkeztu dituzte
mozioak auziperatuak babesteko, baita
Erandion ere. Baina mozioa ez da aurrera
atara, udal alderdi batek ere ez duelako
babestu (EAJ, PSE eta PPk osatzen dute
udalbatza). Fiskalak 10 eta 23 urte
bitarteko zigor-epea eskatu du
Udalbiltzako 22 kargudun eta langileentzat.
Herritarrek hainbat mobilizazioa gauzatu
dute azken asteotan, eta hilaren 17an,
nazio manifestazioa izango da Bilbon.

LANDA-EREMUAN PUTZU
SEPTIKOEN GARBIKETA
Herriko landa-eremuetan putzu septikoak
ikuskatu, hustu eta garbitzeko zerbitzua
abiatu du Udalak, jabeentzako inolako
kostu barik. Bi ekintza-eremu izango dira
eta bakoitzeko funtzionamendu sistema
aldatu egingo dute. A eremuan (Unbetik
iparralderantz) Udalsareak erakundeak
egingo ditu lanok. B eremuan, barriz,
Udalak eginbeharra esleituko dion enpresa
batek jardungo du. Bilketa behin egingo da
eta ez dute errepikatuko bi urte barru arte.

ASUA-LAUROETAKO
JAIAK, HILAK 16-18
Txupina uztailaren 16an, barikua, jaurtiko
dute Asua-Lauroetan. Hiru egunez
luzatuko dira auzoko jaiak. Sardina-jana
egingo dute barikuan 21:00etan, eta
gaueko 00:00etatik aurrera Akerbeltz
taldeak eskainiko du dantzaldia.
Amaitutakoan hasiko da diskoteka.
Zapatuan eta domekan goizetik egongo
dira ekitaldiak. Zapatuan Apurtuarte futbol
taldeko beteranoek partida jokatuko dute
eta tortilla eta sukalki txapelketak ere
iragarri dituzte. Arratsaldean izango da
igel-toka eta gauean Luhartz taldeak
eskainiko du kontzertua. Biharamunean
Udal Musika Banda arituko da eguerdian
eta festak agurtzeko herri-bazkarian
batuko dira auzotarrak.

[sopelana]

Askotan errazago ezagut daiteke herri
bat irudiei begiratuz. Sopelanak badu
aukera bere historia berrikusteko, herri-
ko 300 argazki bildu dituzte-eta
Sopelana, herri baten aldiuneak liburu-
an. Deia egunkariaren eta Udalaren eki-
mena da eta ekainean aurkeztu zuten
sopeloztarren aurrean, Kurtzio Kultur
Etxean. 

Argazkiak lortzeko herritarrengana
jo dute, gordetako irudi zaharrak batu
eta barritzeko asmoz: “Etxean zituzten
argazki zaharrei hautsa kendu eta guztioi
erakutsi nahi izan dizkigute”, azaldu du

Barinatxe eta Atxabiribil hondartzak elurtuta ikus daitezke argazki zahar honetan

Sopelana irudietan 
XX. mende hasieratik honako 300 argazki
bildu dituzte Herri baten aldiuneak liburuan

Imanol Garai alkateak. Horregatik jaso-
tako laguntza eskertu zuen. Bere iritziz,
sopeloztar denek etxeko apalean eduki
beharreko liburua osatu dute.

Gaika antolatu dituzte argazkiak,
hala nola: kirolak (txirrindularitza, pilo-
ta, futbola e.a.), hondartza, herriko jaiak
etab. Ondoren zortzi ataletan banatze-
ko: ohiturak, eguneroko bizitza, hez-
kuntza, zaletasunak, musika doinuak,
jaiak eta argazki bitxiak.

Getxon eta Uribe Kostako beste
hainbat herritan abiatutako ekimenari
ekarpen barria egin dio Sopelanak. m

KARMENETAN MUSIKAZ
BLAI, LARRABASTERRAN
Hasi dira Karmen Jaiak Larrabasterran eta
musika izango da nagusi egunotan. Hilaren
15ean txosnetako bazterrak nahastuko dituzte
Davelyu, El Niño Katana eta Ze Esatek!
taldeek, 23:00etatik aurrera. Barikuan, ordu
berean, Atsekabe eta Los Zapilotes Txirriaos
taldeek berotuko dute giroa. Urgitxieta plazan,
bien bitartean, 70eko hamarkadako musika
jaialdia antolatu dute eta ostean Haitzamak
eskainiko du dantzaldia. Zapatuko, uztailak 17,
kontzertuak Urgitxieta plazan egingo dituzte,
23:00etan; Boys of Birle eta Baron Rojok joko
dute. Domekan umeek gozatuko dute gehien
erromeriagaz, Urkon 16:00etatik aurrera, Lotso
taldearen emanaldiagaz; eta 20:00etan Los
Txikis taldearen bilbainadakaz gozatu ahalko
dute Urgitxietara hurbiltzen direnek.

GAZTE BULEGOAREN LOOK
ALDAKETA
Udagaz batera ulea ebagi edota itxuraldatzen
du askok eta askok. Sopelako Gazte
Bulegoak ere sasoia baliatu du irudia eta
izena aldatzeko. Horiek aukeratzeko lehiaketa
egin zuten eta hogei lagunek aurkeztu
zituzten diseinuak. Guztien artetik Mikel
Aretxabaleta Regulezen proposamena
gailendu zen, bulegoko webgunera jo
dezakezue ikusteko.

GOZATU IRAKURKETAZ,
EUSKARAZ
Uztail osoan zehar hurbil daiteke Udako
Letren Lorategira. Irakur-zaleek badaukate
eurentzako txokoa Larrabasterrako Urgitxieta
plazan. Euskarazko liburuak irakur daitezke
bertan 11:30etik 14:00etara eta 17:00etatik
19:30era. Bi urtetik gora, denentzako lekua
eta irakurgaiak daude, han bertan irakurtzeko
edo maileguan hartzeko. Gainera,
margozteko eta fitxen txokoa, eskulan
txokoa, mahai-jolasen txokoa eta
helduentzako egunkariak ere ipiniko dituzte.
Segi euskarazko irakurketagaz gozatzera!

Kurtzio Kultur Etxean irakasten die
pintura umeei Maria Dieguezek. Bizitza
osoa daroa margotzen eta uztaileko bi-
garren hamabostaldian egingo du era-
kusketa Plentziako Kultur Etxean.

—Zurea ez da zaletasun soila.
—Beti margotu dut. Estudioa izan dut
Bilbon 12 urtez, eta orain, Kurtzio Kul-
tur Etxean ematen diet eskola umeei.
—Akuarela margotzen duzu.
—Olio-pinturagaz hasi baina berehala
aukeratu nuen akuarela. Halere, umeei
denetarik erakusten diet.
—Zergatik duzu gustuko ?
—Beste teknikek ezin lor ditzakete
maila bereko transparentziarik. Gainera,
erronka da. Olio-pinturagaz zerbait
txarto lotuz gero alda daiteke; akuarelan
ez. Lehenengo asmoan egin behar da
dena, margotzen hasi aurretik buruan
eduki behar duzu zer egin gura duzun,
erronka da paperean irudikatzea buruan
daukazuna. Zailtasun hori dauka, horixe

Hilaren 16tik 30era ikusi ahalko dira Dieguezen akuarelak Plentziako Kultur Etxean

da akuarelaren oinarria.
—Plentzian zer erakutsiko duzu?
—Akuarelak, noski, baina denetarik,
handiak eta txikiak. Itsasontzi asko ikusi-
ko duzue; izan ere, Bilbon bizi nintzene-
an itsasadarrean oinarrituta lan asko egin
ditut. Orain ez, ibaia aldatu egin da, eta
dagoeneko ez gaitu horrenbeste motiba-
tzen. Itsasoak eta urak bai, eta egiten du-
dan gehiena zentzu horretan doa. Plen-
tziako margo batzuk ere erakutsiko ditut.
—Pintatzeari ezin utzi, ezta?

—Pintatzen jarraitu behar dugu margo-
lariok, aurrera egiteko. Akuarela gainera,
bizipen barria da beti, zure aldartearen
arabera asko aldatzen da, koloretsuago
lotuko zaizu, argiago ala ilunago... Oso
interesgarria da eta ezin utz daiteke, tre-
bezia galduko zenuke eta; diziplina ja-
rraitzera behartzen zaitu. m

«Itsasadarra aldatu da eta
dagoeneko ez gaitu

horrenbeste motibatzen»

[sopelana]

Maria Dieguez > akuarelista

“Akuarela bizipen barria da beti eta asko
aldatzen da zure aldartearen arabera”

[berango]

Uztailaren azken egunakaz batera iritsi-
ko dira jaiak Berangora eta Santa Ana
auzoa izango da ospatzen lehenengoa,
hilaren 24tik 26ra. Lehenengo aldia da
Udalak jaiak antolatzen dituena, orain
arte Jai Batzordea arduratzen zen.
Musika eta herri kirolak nagusitu dira
egitarauan, baina bada besterik. Zapa-
tuan (hilak 24) ekingo diete ospakizu-
nei, txirrindula lasterketagaz. Berangoko
Txirrindulari Elkarteak antolatu du eta
17:00etan hasiko da. Zirika Zirkusen-en
umeentzako ikuskizuna 19:30ean izan-
go da, eta gaueko soinu banda Descon-

Descontrol taldeak joko du uztailaren 24an, barikua, 23:00etan

Santa Ana lehena
Auzoko festak izango dira hilaren 24tik 26ra;
kirola ekitaldiak eta musika nagusi egitarauan

trol taldeak eta Gora Herria berbena tal-
deak jarriko dute. Domeka goizerako
umeentzako jarduerak antolatu dituzte
eta arratsaldean zaldi probakaz eta sardi-
na-janagaz gozatzeko aukera egongo da.
Gauean, erromeria eskainiko du Egan
taldeak. Nagusientzako ere bada propo-
samenik: astelehenen goizean hamaike-
takoa egin eta arratsaldean zaldi probak
eta binakako pilota txapelketako fi-na-
laurrekoa ikustera hurbil daitezke. Popi
eta Zaratrako pailazoek ikuskizuna es-
kainiko dute eta Erlaxi taldeagaz erro-
merian dantzatu ahalko da. m

BERANGOTXU ROCK
SANTA ANAN, HILAK 23
Jaien bezperan, hilaren 23an Berangotxu
Rock elkartasun eguna antolatu dute, “jai
herrikoien alde”. Barikua izanik, 18:00etan
hasiko dira umeentzako jolasak eta
19:00etan egingo dituzte koadrilen arteko
herri kirolak. Taloak dastatu ahalko dira
20:30etik aurrera eta 21:00etan hasiko dira
Siroka, Iheskide eta Kruders taldeen
kontzertuak.

FAROLA AURREZTAILEAK
Hil honetan hamar aginte-mahai instalatzen
dabiltza argiteria sarean, energia aurrezteko
helburuagaz. Aginte-mahai bakoitzean fluxu-
erreduktore eta tentsio-egonkorgailu bana
ipiniko dituzte, gastua %40 eta %45 artean
gitxitzeko. Lanek 200.000 euroko kostua
dute, eta hasieran Euskal Energia
Erakundeak (EEE) ordainduko du erdia.
Gerora %20 gehiago ipiniko du, sistemaren
eraginkortasuna frogatuz gero. Inbertsioa lau
urtetan amortizatzea aurreikusi du Udalak.

SAHARAKO ADINEKOEN
ETXEA ZABALIK
Abdelgader Ahmed Baba sahararra
Berangon izan da bi hilabetez, lanerako gai
baliagarriak ikasteko helburuagaz. Udalaren
egitasmo bati esker etorri zen, Laâyouneko
Bucraa herrian Nagusien Etxea egitean
zetzan proiektuak, eta dagoeneko, zabalik
dago. Abdelgaderrek zuzenduko du eta
nagusiei egunean jateko bat eta medikuen
segimendua eskaintzea du helburu.

[gorliz]

Carmen Larrazabalen alargun Jorge Zamora, haren liburua eskuan duela

“Eskualdeko bizilagunek eta paisai-
ek garrantzi handia dute istorioan”

Joan-etorriko ibaia > Carmen Larrazabalen eleberria

Karmen egunean, uztailaren 16an,
arratsaldeko 08:00etan Gorlizko udalet-
xean aurkeztuko dute Uribe Kostan giro-
tutako Joan-etorriko ibaia eleberria.
Liburuaren egile Carmen Larrazabalek
(Gorliz, 1958-2008) irakaskuntzan
eman zuen bizitza osoa; literaturzale eta
euskaltzale amorratua zen. Bere azken
urteetan, gaixotasun gogorra bizi zuela,
idatzi zuen eleberria, Jorge Zamora sena-
rrak animatuta; azken horrek kontatu
dizkigu istorioaren nondik-norakoak. 

—Zer aurkituko dugu eleberrian?
—Protagonista 16 urteko neska da; koa-
drilako lagun baten bitartez sekretu bat
ezagutzen du, XX. mendean gertatutako
hilketa batzuren gainekoa. Hainbat per-
tsona alkar lotzen dituen dokumentua
aurkitzen du. Hainbat garaitako istorio-
ak kontatzen dira, 20ko hamarkadako-
ak, 80koak eta gaur egungoak. Melodra-

ma dela esan daiteke.  
—Zer azpimarratuko zenuke?
—Interesgarria da teknologia berriei egi-
ten dion erreferentzia; eta zelula amakaz
egindako tratamenduak aipatzen ditu.
Horiek oso garrantzitsuak dira minbizi-
aren sendaketan; zeharka gai hori sakon
lantzen du eleberriak.

—Uribe Kostan girotuta dago, ezta?
—Bai. Istorioan garrantzi handia dute
Uribe Kostako txokoek; inguru honeta-
ko bizimodua, jendearen izaera eta pai-
saiaren aldaketak antzeman daitezke.
—Non eskuratu daiteke liburua?
—Oraindik ez dut banaketarena guztiz
zehaztu; baina Gorlizko Turismo Bule-
goan eta Kultur Etxean eta eskualdeko
liburu-dendetan egongo da ziur asko.

«Sekretu bat ezagutzen
duen 16 urteko neska da

protagonista»

Ez da jai girorik falta Uribe Kostako
herrietan hil honetan. Armintza izango da
jaiei ekiten lehenengoa; karmenak ospatu-
ko dituzte bertan, hilaren 14tik 18ra.
Gastronomiagaz lotutako ekimen zapore-
tsuak izango dira nagusi, berbarako: lan-
gostino-jana, tortilla txapelketa, aitxitxen-
tzako eta amamentzako hamaiketakoak,
matxakao txapelketa etab. Horrez gainera,
nabarmentzekoak dira, hilaren 16an,
egun nagusian, goizaldean egingo diren
patata dantza eta tanga lasterketa.

Plentzian ere karmenak ospatzen di-
tuzte (hilak 16-17); horrez gainera, hila-
ren 22a da madalenetako egun handia,
ordurako egitarauak meza, koktel jaia eta
Drac Queen txapelketa iragartzen ditu.

Amaitzeko, Gorlizko Santiago Jaiak
hilaren 23tik eta 26ra izango dira. Ba-
rikua herri bazkariagaz hasi eta Habanera
jaialdiagaz amaituko dute. Zapatuan ma-
kailao eta mozorro txapelketen txanda
izango da. Santiago egunean Play Back
txapelketa egingo dute Eliz plazan. m

[herriak]

URIBE KOSTA

Jai giroa Plentzia, Gorliz eta Armintza aldean

Karmenak, madalenak eta santiagoak ospatuko dituzte laster

ESAERA ZAHARREN
TXAPELKETA PLENTZIAN
Plentziako I. Esaera Zaharren Txapelketa
egingo da irailaren 25ean, goizeko 11:00etan
hasita Eleiz Plazan. Ekimena egiten duten
lehenengo aldia denez, antolatzaileek
plentzitarrak izen-ematera animatu gura
dituzte. Horretarako, facebook-era jo edo
esaerazaharrakplentzian@gmail.com
helbidera idatz daiteke. Hiruko taldeak izan
behar dute parte hartu ahal izateko.

GORLIZKO MOZORRO
LEHIAKETAN IZEN-EMATEA
Hilaren 24an, zapatua, Santiago Jaien
barruan, XXV. Mozorro Lehiaketa-Desfilea
egingo dute Gorlizen. Izena emateko epea
zabalik egongo da Kultur Etxean hilaren 20ra
arte. Lau arlotan banatuko dira parte
hartzaileak: gurasoak eta umeak,
banakakoak, 0-12 urteko bitartekoak eta
12 urtetik gorakoak. Originaltasuna,
irudimena, girotze lana, aukeratutako gaia,
umorea eta antzeztea baloratuko ditu
epaimahaiak. Jendartetik aukeratutako 20
lagunen iritziak ere kontuan hartuko dituzte.

URDULIZKO HILERRIA
URTE AMAIERARAKO
Aurreikusitako epeak betetzen dabiltzanez,
2010eko abendurako amaituko dute
Urdulizko kanposantu barria. 7.727 metro
koadro izango ditu eta Mendiondo auzoan
egongo da. Diseinu barritzailea ei du,
naturagaz bat egingo duena. 320 hilobirako
lekua eta bi solairuko eraikina izango ditu.

[agenda]

Uzt. 14 - Uzt. 29
Zuon ekitaldiak iragartzeko • Posta elektronikoa: agendauk@aldizkaria.biz • Tf. 94 491 13 37

JAIAK

ERANDIO
4Asua-Lauroeta. Hilaren 16tik 18ra.

PLENTZIA
4Karmen. Hilaren 16an eta 17an
4Magdalena. Hilaren 21etik 23ra.

URDULIZ
4Santa Marina. Hilaren 20an,
erromeriak Urduliztik eta Sopelatik.

GETXO
4Areetako Santa Ana auzoa.
Hilaren 23tik 26ra.
4Nazioarteko Paella Lehiaketa.
Hilaren 25ean Aixerrotan.
4San Inazio Algortan. Hilaren 29tik
abuztuaren 1era.

GORLIZ
4Santiago. Hilaren 23tik 26ra.

BERANGO
4Santa Ana. Hilaren 24tik 26ra.

ANTZERKIA

ERANDIO
4Eramos pocos. Antzerki ibiltaria.
Uztailaren 17an Altzagan eta 24an
Astrabuduan, 12:00etan.

MUSIKA

GETXO
4The Uski’s, Betagarri eta Amaiur.
Algortako Portu Zaharrean.
Uztailaren 16an, 20:30ean. Doan.
4The Wailers eta Sweet Oblivion.
Algortako Portu Zaharrean.
Uztailaren 17an, 22:00etan. Doan.
4Karkoma. Santa Ana (Areeta).
Uztailaren 23an, barikua, 22:00etan.

ERANDIO
4Folklore jaialdia. Altzaga
kiroldegian. Hilaren 22an, 19:30ean.
4Dantzaldia orkestragaz.
Astrabuduko Dantza Alai plazan.
Hilaren 25ean, domeka, 18:00etan.

BERANGO
4Siroka, Iheskide eta Kruders.
Santa Anan. Hilaren 23an, 21:00etan.

GORLIZ
4Kantaldi lirikoa: Euskal kantu liriko
barriak. Eliza. Hilak 18, 20:00.

Ekialdeko dantzak Getxoko Folklore Jaialdian
Uztailaren 21etik 23ra dantza exotikoak iritsiko dira Getxora, Itxartu
Dantza Taldeak antolatutako Nazioarteko Folklore Jaialdira. Egun
bakoitzeko talde bana arituko da, 21:00etatik aurrera, Algortako Biotz
Alai plazan. Eguaztenean (hilak 21) Panghat Indiako taldeak
dantzatuko du; eguenean Dagestandik datorren Lezginka taldeak, eta
Algortako Itxartu taldeak itxiko du jaialdia barikuan. Ziurtatu dutenez,
musika, dantza eta jantzi tradizionalak izango dira osagai nagusiak
eta kulturen arragoaz gozatu ahalko da herrien arteko bilgune
horretan. Adierazpen artistiko herritar ikusgarrietara hurbiltzeko
aukera izango da, beraz. Emanaldi guztiak doan izango dira.

• Non: Algortako Biotz Alai plazan  • Noiz: Hilaren 21etik 23ra

4Luhartz. Eliz plazan. Uztailaren
25ean, 23:00etan.
4Bertso saioa: Colina, Sarriegi,
Lizaso eta Illaro. Iberrebarrin.
Uztailaren 26an, 20:30ean.

ZINEMA

ERANDIO
4La niñera magica. Irailaren 23a
plazan. Uztailaren 16an, 22:00etan.

4Arthur y la venganza de
Maltazard. Erandiogoikoan, kalean.
Uztailaren 23an, zapatua, 22:00etan.

URDULIZ
4Celda 211. Kalean. Uztailaren
20an, 22:30ean.
4Planet 51. Kalean. Uztailaren 27an,
22:30ean.

BESTEAK

ERANDIO
4Piraguen mailegua. Altzaga
auzoko ontziralekuan. Zapatuetan eta
domeketan, 10:00etatik 14:00etara.
RK Abentura: 695 268 710-11-12-13.
4Aholkularitza sexologikoa.
Drogomenpekotasuneko gelan.
Uztailaren 23an, barikua, 18:00etatik
20:00etara.

GETXO
4Letren terrazak, udako
liburutegiak. Areetako Geltokia,
Algortako Geltokia eta Andra Mariko
Sarri plazetan. Abuztuaren 27ra arte.
4Bertso Jaialdi Mundiala.
Algortako Biotz Alai plazan.
Uztailaren 14an, 21:00etan.

LEMOIZ
4Piragua ibilaldiak. Armintzako
portuan. Hilaren 14an eta 28an.
40 euro.
4Herri kirolak umeentzat.
Uztailaren 21ean.

GORLIZ
4Joan-etorriko bidaia liburuaren
aurkezpena. Udaletxean. Uztailaren
16an, 20:00etan.

URDULIZ
4Ehiza laneko txakur lehiaketa.
Uztailaren 17an, 09:00etan.
4Lehio eta Balkoietako Loreen
III. Lehiaketarako izena emateko
azken eguna. Hilak 26, 13:30.

Itxartu Dantza Taldea

4Folklorea

[albuma]

Getxoko Itsas Astea

Argazkiak: Asier Mentxaka

Ekainaren 17tik 21era bitartean, 40.000 pertsona inguruk parte hartu
zuten Getxoko Udalak antolatutako Itsas Astean. Txibia erraldoia,
itsasontzi zaharren erakustaldia, ATFAL elkartearen ekimenez egindako
sardina-jana, itsas azoka, bela eta patinaje ikastaroak e.a. Itsasoa
oinarri hartuta, hamaika ekimen antolatu zituzten; gainera, parte
hartzaileek eguraldia lagun izan zuten aste osoan zehar!

[UKirudia][argazkia]

RAMON BILBAO

16 urte
ostean 
barriro hankaz gora!

Agian batzuek ez dute
gogoratuko baina askoren
akorduan da oraino metroa egin
zuteneko lanaldi luzea. Duela
16 urteko irudia dakargu hona,
Algortako geltokia eraikitzen
zebiltzanekoa. EuskoTrenen
auto zaharra ere ikus daiteke.
Oroitzen al dituzue geltoki
zaharrak? Eta hesiak? Eta txartel
horiak, eta joan-etorriko urdin-
gorriak? Eta txartela zuzenean
beharginari erosten zitzaioneko
garaiak? Metroagaz aldatu egin
zen hori dana, nahikoa
buruhauste izan arren obra
handi hura egiteko... Eta 16
urte ondoren, barriro dago
hankaz gora Telletxe kaleko
plaza. Geltoki ingurua barritu
eta bidegorria egingo dute
oraingoan. Askori, garai ez
horren zaharrak etorriko zaizkio
burura, nostalgia bidaia-lagun...

Konrado Mugertza

[berbetan]

Testua: I. Sagarminaga / Argazkia: Asier Mentxaka

Konrado Mugertza (Eibar, 1955) Biologia ikasketak egitera etorri zen Bilbo aldera, ordutik “erabat getxoztartuta” dagoela
dio. 20 urtetik gora irakasle ibili ostean (San Nikolas Ikastolan, Getxo III eta gerora Aixerrota Institutuan), 2001ean Eusko
Jaurlaritzako ateetan barrurantz egin zuen; lehenengo Hezkuntza Saileko Europako Gaietako aholkularia izan zen, gero hiru
urtez Hezkuntza Berriztatzeko zuzendaria eta azkeneko laurak Euskadiko Eskola Kontseiluko (EEK) lehendakaria.
Kantarepe eta aldizkari honetako sortzaileetakoa dela eta argazkilaritzarako bere zaletasuna ezin aipatu barik utzi. 

—Aholkuak eskaini, proposamenak di-
seinatu... Ez dira erabakietarako lotesle-
ak, hori ez al da etsigarria?
—Bakoitzak berea egin behar du; ondo da-
go hala izatea. Kontsulta organoa bada, be-
re independentzia du, bere parametroetan
funtzionatzen du, Hezkuntza Komunitate-
ak zer pentsatzen duen esateko askatasuna
du; eta ez dauka Hezkuntza Politika egite-
ko erantzukizuna, horren eta beste politi-
ken erantzukizuna Gobernuarena da. Be-
rak hartu behar ditu erabakiak, baina nahi-
taez entzun egin behar dio Hezkuntza Ko-
munitateari; eta hobe berarentzat eta guzti-
entzat, kasu egiten badio. Erabaki politiko-
ak hartzean Gobernuak beste hainbat fak-
tore, baldintza, izan behar ditu kontuan.
Politika egitea konplikatua da, oreka bilatu
eta aurkitu behar da. EEKri egokitzen zaio
esatea: hau da Hezkuntza Komunitateak
uste duena, orain zuek erabaki. 
—Badu harremanik EEKk bestela lanean
dabiltzanakaz (EHBE, Hik Hasi etab.)?
—EEKn ordezkatuta daude daudenak. Le-
gez hala ezarrita dago eta horiek dira hez-
kuntza eragileak, ordezkaritza zabalena du-

tenak han daude. Baina gehiago daude; eta
hauek berrikusi, eguneratu beharreko kon-
tuak dira beti; badago horretarako premia.
Aipatu dituzun erakundeen ideia, sentsibi-
litateak ere batzuen edo besteen bidez hel-
tzen dira EEKra; aniztasun handiko orga-
noa da, partidu politikoei, ideologia nagu-
siei begira, badaude mutur batetik bestera-
koak: PP, IA, LAB, ELA, EILAS CCOO;
gurasoen artean ere sentsibilitate ezberdi-
nak eta abar. Esango nuke sentsibilitate
guzti-guztiak daudela presente EEKn. 

—Aspaldi konturatu ziren gobernuak
Hezkuntzaren garrantziaz, edota hezkun-
tza bideratzeko garrantziaz. Orain gitxiko
aldaketek, bai Gobernukoak bai Hezkun-
tza Sailekoak, argi utzi dute barriro ere. 
—Hezkuntzaren garrantzia beste maila ba-
tzuetara eramango nuke. Hezkuntza mun-
du mailan, Europa mailan batez ere, gober-
nu guztien agenda politikoan, diskurtsoan

dago; diskurtso mailan behintzat  erabate-
ko lehentasuna ematen zaio. Benetan Eu-
ropa komunitate kohesionatu, lehiakor,
ezagutza mailan lidergoa izango duena...
lortu nahi bada, Hezkuntzan lan egin be-
har da. Hezkuntzaren garrantziaz guztiek
hitz egiten dute, gainera, Hezkuntzaz hitz
egiten dugunean, beti pentsatu behar dugu
bi kontzeptutan: kalitatezko hezkuntza, eta
zerbitzu publikoa den aldetik, bikaintasu-
nean eta ekitatean, hau da, guztientzako bi-
kaintasuna bilatu behar da. Gero gauza bat

da diskurtsoena, eta bestea Hezkuntza Po-
litika desberdinak zertan gauzatzen diren,
zer gastu bideratzen den etab. Horrek herri
bakoitzaren mailan ere bere eratzea du...
—Zer deritzozu Bolognari? 
—Unibertsitate kontua denez, ez da gure
esparruan sartzen, ez nuke sakondu nahi.
Planteamendu egoki batzuk eta zalantza
batzuk ikusten dizkiot. Batzuek zalantzak 

“Eskolara ezin dugu eraman gatazka,
kontu handiz tratatu behar da, 

batez ere adostasun handi-handiz”

Adostasunez... hezkuntzan haziz



azpimarratzen dituzte, besteek planteamen-
du modernoagoak, ikasleen autonomia, ira-
kaskuntza modu berriak... Ikustear dago;
pauso positiboa izan daiteke, baina hurbile-
tik zaindu behar dena, eta benetan diskurtso
mailan esaten den horixe gauzatzea.
—Hezkuntza eta hizkuntza euskaraz ize-
nean ere lotuta; ulertzen du hori Celaak?
—Celaak ulertzen duena eta ez duena alde
batera utzi nahiko nuke. Hizkuntza kontua
eta normalizazioarena euskal Hezkuntza sis-
temari nortasun handia ematen dion zerbait
da, benetan beste sistema batzuetatik oso
desberdin egiten duena. Euskarak, badaki-
gu, nolako planteamendu desberdinak iza-
ten dituen alde batetik ala bestetik. Ados na-
go EEK-k azken urteotan esandakoarekin:
Hezkuntza ereduek egin dute euren ibilbi-
dea, ekarpen oso ona herri honen hizkun-
tzaren berreskurapenerako eta normalkun-
tzarako; baina pauso bat gehiago eman be-
harra dago; hori agortuta dago. Eredu ba-
tzuetan ez da lortzen maila linguistiko nahi-
koa, euskararen kasuan begi-bistakoa; eta
gizarte kohesioa ere ez dute bultzatzen. Es-
koletan irizpide nagusietako bat segregazio-
rik ez egitea da, eta ereduek berez segrega-
tzen dute. Horregatik genion eredu bakar
batera joan behar dela, eredu malgu batera.
Uste dugu hori argi eta garbi barneratuta
duela Hezkuntza Komunitatearen gehien-
goak, euskal gizarteak ere bai. Gero, ezin
ukatu euskarak baduela balio sinbolikoa eta
identitarioa, horrek egiten du alde batetik
eta bestetik tratamendu desberdina ematea.
Nik uste, muturretara joan gabe, Hezkun-
tzak edo eskolak bere lana egiten segitu be-
har duela. Ohartu! Euskararen normalkun-
tza ez da etorriko eskolatik; eskolak nahitaez
egin behar du bere ekarpena, baina ez da
inondik ere nahikoa. Getxon, edozein leku-
tan ikus dezakegu, gero eta gazte gehiagok
dakiela euskaraz, ia denek; baina euskararen
eta erabileraren normalkuntzan egiten ari
gara aurrerapausorik erritmo berean? Begi-
bistakoa da: ez! Eskolak gehiago egin deza-
ke, baina gehiegi ere ez; beste gizarte maila
batzuetan egin behar da askoz ere gehiago.

—Sutsu eztabaidatutako beste gaia ‘Euskal
Herria’ izenaren izanarena; hustuketa...?
—Neuk hala uste dut. Gobernu batek eta
Hezkuntza sail batek hartu beharreko era-
bakiek gehien-gehienetan izan behar dute
gehiengo sozialari erantzuten diotenak.
Neurri batzuek ez dute krisiarekin zerikusi-
rik, eta gehiengo sozialak onartzen duena
bultzatu beharko lukete. Ezberdintasun na-

barmenak daude euskararen tratamendua-
ren, euskarak behar duen bultzadaren eta
Euskal Herria kontzeptuaren inguruan ere.
Gure herriak, EEK-k ere, neurri batean sek-
tore horien guztien ordezkari den aldetik,
esan zuen: Euskal Herriak badu dimentsio
linguistikoa eta kulturala, begi-bistakoa da,
eta horretan akordioa oso-oso zabala da gu-
re gizartean; baina, Euskal Herriak ere badu
bere dimentsio historikoa, soziala eta asko-
rentzat politikoa ere. EEK-k aspektu horiek
altxatu zituen; politikoa ez, adostasuna as-
koz baxuagoa zelako. EEK-k, orain ezin dut
bere izenean hitz egin, bai esandakoa jaso
publikoa delako, uste zuen eta bat nator:
Euskal Herriak oraingo curriculumean ez
duela izango gure herriaren gehiengo sozia-
lak ematen dion dimentsioa, tratamendua. 
—Erantzun, mugimendurik espero duzu?

Hiritartasun Hezkuntza eta Giza Eskubi-
deak ikasgaiak ere hautsak harrotu baititu.
—Egon dira erantzunak, eztabaidak, mobi-
lizazioak. Neurri batean 3 arloetan matizatu
egin da. Esango nuke horiengatik guztien-
gatik ez direla atera hasiera batean aurkeztu
bezala; eta sartu diren ñabardurak inportan-
teak dira. Gero, askotan uste dugu legetan,

arauetan ezartzen dena hori dela goitik be-
hera gauzatzen dena; baina kontuan hartu
behar da ikastetxeen autonomia, ikastetxeek
eta irakasleek ere bere erabakiak hartzen di-
tuztela. Marko normatibo orokorrak egotea
ondo dago, ahalik eta adostuenak hainbat
hobeto, baina ikastetxean, gelan beste era-
baki asko hartzen dira. Susmoa dut gauzak
funtsean ez direla aldatuko. Bestalde, asko-

tan epe laburregira begiratzen dugu, nik
uste luzeagora egin beharrean. Urte batzue-
tan gauzak beste era batera etor daitezke,
beste planteamendu batzuk datoz... Hez-
kuntzarentzat dantza horretan ibiltzea ez da
ona; baina, gure errealitate politikoa hori da.
Euskararen, Euskal Herriaren, Bake Hez-
kuntzako biktimen tratamenduaren ingu-
ruan beti izan ditugu eztabaidak, gure gizar-
tearen egoeraren isla dira; eta Hezkuntzak
ere islatzen du kalean, gizartean dagoena.
Halere, bada desberdintasuna bat, eskolan
gauzak hobeto tratatzen dira, beste akordio
kultura bat dago, gizarte mailan ez dagoena.
Bake Hezkuntzarena, curriculum dekretuak
ezartzen du biktimak kontuan izan behar
ditugula; esango nuke horretan adostasun
oso zabala dagoela. Era askotako biktimak
daudela ere ezartzen du, denak izan behar

ditugula kontuan. Nere ustez aurrerapausoa
da, ondo ezarrita dago; erabateko adostasu-
na izan zuen EEKn. Zer gertatzen da? Az-
ken planaren arabera enfasia jarri dela bik-
tima batzuengan eta ikastetxeetan biktimen
presentzia fisikoan. Hor ere erabakiak neu-
rri handi-handi batean ikastetxeen eskuetan
geratzen dira. Zer iritzi du gehiengoak Hez-

kuntza Sisteman? Biktimekin justizia egin
behar dela eta biktima guztiekin tratamen-
du egokia behar dela; eta ikasleek euren hiri-
tartasunerako eta bizitzarako prestakuntzan
hori ere ezagutu, barneratu behar dutela;
baliabide pedagogiko egokia izan daitekeela
biktimen testigantza, era batera edo bestera.
Gero nola egiten den, enfasiak non jartzen
diren, biktimak batzuentzat zeintzuk diren

batez ere, hortxe etor daitezke arazoak.
Esandakoa, ez dut uste... Zarata handiegi
ateratzen da sarritan, auskalo zertarako...
Baina, errealitatean aldaketa handirik proze-
duretan ez da egongo, seguru nago, ikaste-
txeek segituko dute beti bezala. Esan behar
da ikastetxe askotan lehendik ere egiten zela,
Bakerako Hezkuntzak gure sisteman badue-
la bere ibilbidea, lan asko eta ona egin dela,
herri honen biolentzia desberdinen trata-
menduan-eta... Badakigu horrek gizarte
mailan zer gatazka sortzen duen. Hori ezin
dugu eskolara eraman, kontu handiz tratatu
beharrekoa da, batez ere adostasun handi-
handiz; bestela hobe ez ukitzea. Gobernu

honek ez du hori ondo kudeatu, hasieratik
ez zuen akordioa behar bezala kudeatu, hor-
tik etorri dira iskanbilak honen inguruan.
Halere, oraindik ez dakigu ere zer adostasun
maila izango duen Parlamentuan. Askotan
zarata gehiegi ateratzen da; ikastetxeetan lan
egiten ari dira; aldaketa handirik ez dut es-
pero ohiko prozeduretan. 
—Zeure lanbide “aldaketarako” hainbat

aditz erabili dira: ordezkatu, joatera behar-
tu, utzi, utzarazi... Zeini deritzozu egokien?
—Guztien gainetik, egia. Banekien utzi
baino 3 hilabete lehenago kargua utziko nu-
ela. Azken EEKn Bake Hezkuntzarena az-
tertu genuen, desadostasuna agertuz aho ba-
tez onartutako dokumentua izan zen. Hor
etorri ziren tentsio nabarmenak Hezkuntza
Sailarekin. Askok horregatik kentzen nin-
dutela ikusi zuten; ez da horrela. Sailburua
ez zegoen behartuta ni kentzera, utzi nintza-
keen denbora baterako, kentzea erabaki zu-
en... ondo. Uste nuen lehenago egingo zu-
ela; baina bategatik edo besteagatik man-
tendu ninduen. Neurri batean begi-bistan

gelditu zen oro har EKK-k zuen iritzia ez ze-
torrela bat Gobernuak zuenarekin. Akordi-
oak PPrekin egiten direnean, oso zaila da
gero akordio berberak lortzea Hezkuntza
Komunitatearekin... ondo dakite Hezkun-
tza Sailean. Oreka horiek egitea ezinezkoa
da; sortzen diren istilu, tentsioak-eta horren
lekuko eta erakusgarri dira. Azken urtea oso
aberatsa izan da, EEKn oso ondo lan egin
dugulako, eta gai mamitsu horiek etorri zi-
tzaizkigulako. Gustura sentitu naiz lanean,
benetan, pribilegioa da Hezkuntzan lan egi-
tea; eta ohorea halako akordio zabala lortzen
denean Hezkuntza Komunitatea ordezka-
tzea. Gero etorriko da Gobernua, sailburua,
nahi duena, baina adostasuna lortzeak duen
balioa ikaragarria da; benetan, harro senti-
tzen naiz ordezkaritza hori izan dudalako.
—Zer galdetuko zenioke zure lekua hartu
duen Maria Luisa Garcia Gurrutxagari?
—Galdetu ez dakit; esan niona bai: gauzak
etorri diren moduan etorrita, giroa dagoen
moduan... lehendabizi egin beharko zukee-
na zela eragileen konfiantza irabaztea; kon-
fiantza falta dagoelako. Organo oso berezia
da, hor lan egiteko ezinbestekoa da, lehen-
dakariak ez badu guztien konfiantza zaila da
lan egitea eta EEK-k bere funtzioa modu
egokian betetzea. Ezagutzen dut, espero dut
lortzea; ahalegin handia egingo du. m

“Gobernuak hasieratik ez zuen
akordioa behar bezala kudeatu; hortik

iskanbilak kontu honetan”

[berbetan] [konradomugertza]

“Aldaketa handirik prozeduretan
ez da egongo, seguru nago, 

ikastetxeek segituko dute beti bezala”

“Etorriko da Gobernua, sailburua,
nahi duena, baina adostasuna

lortzeak duen balioa ikaragarria da...”

Itzulerako kontuak

—Aurrerantzean Aixerrotara bueltan.
—Itzuli naiz; baina eskolarik ez dut izan.
Saltoa ikaragarria da, behar du bere akli-
matazioa, ikasleekin eta irakasleekin ere.
Ikastetxearen arazoetara bueltatzea da,
arazo txikietara, baina horiek dira daude-
nak, konpondu beharrekoak, inportante-
ak. Badut eskarmentua lehendik ere, ez
nau ikaratzen, erronka ere bada. Urteotan
hor ibili naiz neu ere aldarrikatzen Hez-
kuntzan aldaketa handiak egin behar di-
rela, irakasleen rola moldatu, gure gizar-
tea asko aldatu dela, premia berriak dau-
dela, teknologia berriak... Aldaketa horiek
egitea da, nire esku dagoen neurrian,
erronka. Ilusioa dut gelara itzultzeko, eta

konprobatzeko ea egia den diotena, eta
modu automatikoan sinetsi nahi ez du-
dana: ikasleak asko aldatu direla, orain
giro askoz zakarragoa dagoela eta abar.
Gauzak aldatu nahi nituzke neure gelan,
jakintzan; gero zabaldu ahal bada, ondo.
Ezin naiz izan orain 9 urte nintzen irakasle
bera; Hezkuntza, Biologia aldatu direlako;
gizartea, ikasleak anitzagoak direlako;
ezin gara ibili betiko erantzunak ematen.
Tamalez Hezkuntza Sistema eta eskolak
oso-oso gutxi aldatu dira ez azken urteo-
tan, baizik eta 50-100 urtetan.
—UKri zer kritika egingo zenioke...
—Horretan pentsatzen nentorren. Oso
pozik sentitzen naiz ikusiaz UK hor dago-

ela bizi-bizi, dotore; staff-a profesionaliza-
tu dela, hori zen hasieran nahi genuena...
Duina baino askoz gehiago da. Benetan
harro, pozik sentitzen naiz pentsatzean
bere momentuan izan dudala nire ekar-
pentxoa. Konstruktiboa? Asko gustu kon-
tuak dira, inondik inora ez dadila joan,
baina ez zait larregi gustatzen azalaren
tratamendua, ez dut gehiegi ulertzen, ez
zait oso koherentea iruditzen. Halere,
funtsean oso ondo ikusten dut; irakurle
kopuruarena-eta horiek dira kontuan
hartu beharreko helburuak, aipatutako
hizkuntzaren normalkuntzarena, horiek
hobetzen joatea; baina hori ere ez dago
aldizkariaren esku...

[fotografia]

Perun eta Bolivian barna

Argazkiak: Aiñes Pitarque eta Josu Gurtubay

Zentzumenak elikatzeko bidaia egin zuten 2010eko urtarriletik maiatzera bitartean Aiñes
Pitarque sopeloztarrak eta Josu Gurtubay algortarrak. Perun, Bolivian eta Txilen barna

bidaiatu zuten autobusa, itsasontzia eta bestelako garraio andana erabiliz. Joan aurretik ez
zuten argazkilaritzarako zaletasun berezirik; han egonda, ostera, “hemengoa ez bezalakoa
zena” argazkietan batzeko beharra ikusi zuten, momentuak ez ahazteko. Munduko gatz-
lautadarik handiena, Iquitos herrira heltzeko bidea, bertan egindako lagunen eta abarren

argazkiak dituzu ondokoak, Perun eta Bolivian ateratakoak.

[zinema]

Hirugarren ekitaldia beteko du aur-
ten Urdulizko Basartena tabernako
ugazaba Patxi Lazkanok antolatzen du-
en film laburren jaialdiak. Lazkanok
azaldu duenez, ekimena “apurka-apur-
ka egonkortze bidean doa” eta pozik
agertu da “urtero parte-hartzaile gehia-
go” dagoelako. Izan ere, aurten pasa
den urtean baino lan gehiago heldu di-
ra jaialdira, 25 minututik beherako
236 lan, hain zuzen ere. Lazkanoren
esanetan, “Madril, Bartzelona, Sevilla,
Extremadura, Kanariar Uharteak, As-
turias eta Euskal Herritik heldu zaizki-
gu filmak; Extremaduran eta Kanariar
Uharteetan Kimuak antzeko ekimena
dute eta horretan parte hartzen duten
lanak bidali dituzte; bestalde, apur bat
harrituta gaude Asturiastik iritsitako la-
nen kopuruagaz, asko izan dira; azke-
nik, bertokoak aurten ez dira hainbeste
izan, badakizu Kimuak egonda...”. Ja-
sotako lanen kopurua eta maila ona
ikusita maiatzean eta ekainean zehar,
eguenero, emanaldiak antolatu eta film

Basartenak aurkezten du:
III. Film Laburren jaialdia; aukeratutako
12 pelikulak hilaren 24an emongo dituzte

Patxi Basartena, jaialdia aurkezteko apirilean egindako agerraldian 

labur andana ikusteko aukera egon da
Urdulizen. Halere, 200 lan baino ge-
hiagoren artean aukeratutako 12-15
onenak ikusteko Basartena Film La-
burren jaialdiko egun nagusia hilaren
24a izango da (22:00). Film onenen
hautaketa hurrengo adituek osatutako
epaimahaiak egin du: Koldo Serra,
Borja Crespo, Aitor Elorriaga, Amaia

Nerekan, Patxi Urkijo eta Iñaki Min-
tegi. Nerekanen esanetan maila polita
duten lanak daude, halere, batzuen eta
besteen artean nabarmena da aurrekon-
tuen ezberdintasuna. 

Lazkanok iragarri duenez emanal-
dia Urdulizko kultur etxearen kanpo
aldean egingo da aurten eta sardina-ja-
na prestatuko dute ekitaldia girotzeko.
Ostean, lanetako batzuk Plentzia Tele-
bistan ere ikusi ahalko dira. m

«Urdulizko Kultur Etxearen
kanpo aldean egingo da
ekitaldia eta sardina-jana

ere prestatuko dute»

Portu Zaharrean hitzordua

[musika]

Betagarri (irudian), The Uski's eta Amaiur euskal taldeen kontzertuak hilaren 16an izango dira

Uztaileko hirugarren aste akabua musi-
ka ekitaldiz bete-beteta dator. Eskaintza
ez da makala, ziur bat edo beste zein eki-
taldira hurreratu ezin erabakiz dabilela.

Algortako Portu Zaharra izango da
egun horietarako topaleku nagusietako
bat. Alde batetik, jarraitzaile andana di-
tuzten Gasteiz aldeko Betagarri-ren,
Elantxobe inguruetako The Uski's-en eta
danak alkartzeko beti prest dagoen
Amaiur taldearen kontzertuak iragarri di-
tu Getxoko Kultur Etxeak hilaren
16rako, barikua. Ekitaldirako hitzordua
20:30ean ipini dute eta sarrera doan da. 

Hurrengo egunerako zita ere ez galtze-
ko modukoa da: Bob Marley zenaren The
Wailers talde entzutetsuak 40. urteurrene-
ko biraren barruan gurean egingo du-eta
geldialdia. Euren albotik Sweet Oblivion
talde getxoztarraren kontzertuagaz goza-
tzeko aukera egongo da. Emanaldiaren
hasiera 22:00etan ipini dute eta aurreko
egunekoa legez sarrera doan izango da. 

Eta gitxi balitz, ezin ahaztu Armintzan
urtero antolatzen duten Txapel Reggae
jaialdiaren eskaintza interesgarrirako zita
ere zapatu horretarako  ipini dutela. Ho-
rrenbestez, egin apustu, nora jo enbido? m

Eskualdeko aukeren artean gustukorik
ez aurkitzekotan, bada ordezko
proposamenik, berbarako Bermeoko
Aritzatxu Rock jaialdia. Aurten rock &
roll, hardcore edota punk rock estiloko
hurrengo 15 taldeek eskainiko dituzte
kontzertuak: Capsula, Dictadura, Los
Frenos, Los Steaks, La Urss, Lobo
Electrico, Elfo Negro, Trigger Travis, El
Desvan del Macho, Powerflip,
Villapellejos, Okasientes, The Qüibbles
eta Los Daggers. Punk eta rock&roll
gogoz lotzen denak Gonzalo NCC eta
Yiru disko jartzaileen doinuakaz dantza
egiteko aukera ere izango du.
Kontzertuetarako sarrera eta kanpatzeko
lekua (hilerri alboan) doan dira.

Informazio gehiago:
www.aritzatxurock.com

Euskal Herriko Antifaxista Mugimendua-
ren Borrokanrrola Faxismoaren Aurka
disko barria kalean da. “Faxismoaren
aurka” sortutako lanean Euskal Herriko
hainbat taldek parte hartu dute, besteak
beste: Stupenda Jones, Ihesbide, Bajo
presion, Kaleginez, Radio Aktiva, Des-
kontrol, Akatz, Infernuko panpinak,
Suspenders, Trigger Travis, Macarrada,
Estricalla, Itziarren semeak, Mortis
causa, Sermond's, Oliba gorriak,
Pleonakis plektos, Dale ke aun respira,
Pib all Stars eta The sparteens. Algor-
tako Eztabaida Gune Antiautoritarioan
eros daiteke.  

Informazioa: sare.antifaxista@gmail.com

diskoa >
Borrokanrrola...

Betagarri, The Uski´s, Amaiur, Sweet
Oblivion eta The Wailers, hilak 16-17

Jaialdia >
Aritzatxu Rock 

Bi urteren ondoren kaleratu
dute arabarrek hirugarren
diskoa, La clave. Letra
zuzenak eta oinarri bortitzak
dituzten 11 abestik osatzen
dute diskoa. Sioux-en eta
Timoteo Ozaetaren
ekoizpena da, eta aurretik
egindako lanen parean,
heldutasuna erakusten du.
Izenburua, “gakoa”; izan
ere, “guztiek bilatzen dute
zoriontsu izateko gakoa”.

La clave
Sioux
Babel Music

Bigarren lana kaleratu dute
Esne Beltza-ko lagunek.
Mundu zabaleko herrietako
doinuakaz festa, algara eta
konpromisoa islatu gura du
taldeak. Ondorioz, mundu
txiki menderakaitzak ger-
turatzen dizkigute, “senti-
menduen plazera plaza-
ratuz, gogoratzeko gauzak
izan diren bezala direla eta
ez saltzen dizkiguten
modura” gogoraraziz. 

Noa
Esne Beltza
Baga Biga

Trilogia baten amaiera da
Ontziak diskoa. Aurrekoak
legez, Creative Commons
lizentziagaz atera du Kerobia
taldeak eta bere webgunean
zintzilikatu du gura duenak
jaits dezan. Doan jaitsi arren,
dohaintza egiteko aukera ere
emoten dute. Pop finenagaz
zein basatienagaz bustitako
kantuak dira, biak uztartuta
bien arteko alkarbizitza
lortzeko asmotan.

Ontziak
Kerobia
Autoekoizpena

diskoak



[liburuak]

Zaharrak eta barriak barri
Pott Bandaren azkeneko barriemoilea, 
Pott tropikala, plazaratu zela 30 urte

Pott Tropikala-ren azalaren zatitxoa

Joseba Sarrionandiak (Iurreta, 1958)
Hik Hasi ekimenagaz alkarlanean plaza-
ratu barri duen Idazlea zeu zara, irakur-
tzen duzulako mikroipuin sortaren barri
emoteko asmoa genuen, eta alboratu ez
arren, zoria guratsua denez, sarritan hau
eta bestea alkar lotzen ditu, kiribilean sa-
rrarazten gaitu eta ezin izan diogu bere
gurariari etsi. Uriolengatik zein eguzkia-
ren beroa freskatzeko bainujantzia janz-
ten genbiltzala, hara non batek: “hau da
hau Euskal Herri tropikala!”. Sarrionan-
dia... tropikala... eta krisi eta greba artean,
pott eginda geundela bururatu zitzaigun.
Eta zoriaren esku ostenduaren eraginez
(ala geure buruak lan kontuez “akituta”,

oporrak hartzeko gogoz, nahastu direla-
ko, errua zoriari botaz...) Susaren agerka-
riak zera jakinarazi zigun: “Pott aldiz-
kariaren azken alea Pott Tropikala izan
zen, duela 30 urte, 1980ko ekainean pla-
zaratua”. Eta Bernardo Atxaga, Joxemari
Iturralde, Jon Juaristi, Manu Ertzila, Jose-
ba Sarrionandia eta Ruper Ordorika ban-
daren barriemoilea zen Pott aldizkariaren
(1978-80) seigarren eta azkeneko zenba-

«Sarrionandiak Hik Hasigaz
asmo pedagogikoko 133

mikroipuin argitaratu ditu»

kia gainbegiratu barik ezin utzi: 88 orrial-
de, 2.000 aleko tirada, izenburu (Hain da
triste la vie de lartiste) bereko bi hitzaurre
etab. Batak geroaldirako asmoak zituen
berbagai, eta Praga (idazleak, giroa...); os-
tera, besteak iragartzen: “...material piloa
sartu dugu... Baina horrek arrazoi bat du:
inork ez daki hemen bihar edo etzi bizirik
segituko duen, eta jakina, testamendua utzi
nahi dugu. Daukagun guztia ahalik eta las-
terren bota, zizareek jan gaitzaten baino le-
henago”. Bada, horixe, atzo eta gaur badela
zer irakurri eta, irakurle, zeu zarenez... m

Informazio gehiago:
andima.armiarma.com/pott/aurki.htm

Amesgaiztoaren kronika
Pello Urzelai 
Berria

liburuak

Apirilean emon zuen
Espainiako Audientzia
Nazioanalak Egunkaria auzian
auzipetutakoen absoluziaren
barri. Baina, horretara
heltzeko, zazpi urte luze pasa
behar izan dira. Auziaren
nondik norakoak eta auzipe-
tuen bizipenak bildu ditu Pello
Urzelai Berriako kazetariak.

Haurren sexu-abusuen on-
dorioak lantzen ditu Carran-
zak eleberri gordin honetan.
Barbara Molinaren gorpua
ez zuten inoiz aurkitu eta
ikerketa zabalik dago. Hori
kontatzeagaz batera, alaba
galdu duen amaren eta jubi-
latzear dagoen poliziaren
istorioak aurkezten dizkigu. 

Hitz pozoituak
Maite Carranza
Giltza EDB

[kirola]

Iazko bainujantzia jartzeko ohiko ahalegi-
nen ordezko konponbide bila, jaien egi-
tarauetan aurkitu dugu ariketa fisikorako
proposamenik interesgarrienak. Oraingoz
kirola eta jaia bateragarriak ez direla onar-
tzeko moduko argudio pisutsurik ez digu-
nez inork emon... Eskualdeko jai batzuen
kirol ekitaldien barri emongo dugu; kiro-
laren esangura zentzu zabalenean hartuta,
alde ludikoenaren eta profesionalenaren
arteko aniztasunean sinestun, irizpide ba-
karra izanda izerdi tantaren bat botatzea. 

Algortako saninazioetatik hasita, auke-
ren artean daude: Jota eta Arin-arin txa-
pelketa (hilak 29, 20:30; Teilagorri), igel-
toka eta tiragoma txapelketa (hilak 30,
12:00; Telletxe), XIV. Kantxa Kirol Moda
Herri Krosa (hilak 31, 11:30), koadrilen-
tzako herri kirolak (hilak 31, 18:00),
LXV. Nazioarteko Txirrindularitza zirkui-
tua, Ricardo Otxoari X. omenaldia, (abuz-
tuak 1, 09:00; Arriluze), herri kirolak
(abuztuak 1, 17:30; Telletxe) eta Eneko
Caballero XII. Futbito txapelketako finala
(abuztuak 1, 19:00). 

Armintzako karmenetako aukerak: Tri-

atloi herrikoia (hilak 14, 19:00), futbito
txapelketa (hilak 15, 18:30), gazteen pale-
ta partidak, profesional mailako pala par-
tida eta tanga lasterketa (hiru horiek hi-
laren 16an) txikien skate txapelketa (hilak
17, 11:00), Umore Rallya eta tute txapel-
keta (hilak 18, 13:30 eta 18:00).

Plentizan bere karmenak, eta bertako
ekimenak, besteak beste: Arkoteko bete-
ranoen estropada eta Aquatlon txapelketa

(hilak 17, 11:00), beteranoen errugbi txa-
pelketa (hilak 17, 17:00), hondartzako es-
kubaloia (hilak 18), tenis txapelketa (hilak
21), esku-pilota txapelketa (hilak 22,
18:00), piragua estropada eta frontenis
txapelketa (hilak 24) eta KAE ligako es-
tropada (hilak 31, 17:30).

Esan barik doa, jai zale... nork esan
du bada fanfarriakaz gora eta behera, bi-
gantxa, buruhandi eta suzko zezenen au-
rretik galapan, dantzan edota “beira-ja-
sotzen” ibiltzea ez dela kirol egitea? m

Algortako Iñaki Deuna LXV. Nazioarteko Txirrindularitza zirkuitua abuztuaren 1ean egingo da (09:00)

«Pilota partidak, beteranoen
estropadak, herri kirolak,

krossa, tanga lasterketa...»

Jaia bai, kirola ere bai
Jaia eta kirola bateragarriak ez direla?
Adi jai-kirol zale bada eta non-zer aukeratu!

UK45

[elkarrizketa]

Marta Teran > arropa diseinatzailea

“Produktu gehiegi dago; gutxiago ekoitzi
eta zentzuzko balioa emon behar zaie”

46UK

leak dauzkagu. Zeharo desberdina da
bataren eta bestearen egiteko modua.
—Diseinatzaile gazteak lanean hastea
zaila izango da.
—Nahiko zaila da une honetan, beste
batzuentzako lan egin behar dute. Gu
geu ere hasi gara diseinua saltzen. Horixe
da gure negoziorako zentzudunena eta
politena. Jantziak jostea eta saltzea itsu-
siena da, baina diseinatzeak indartzen
zaitu. Negozioaren parte hori azpiegitu-
ra bai, baina produkturik ez daukatenei
saltzea lortuz gero, bide horretan eragin
dezakete diseinatzaile barriak. Asiatik es-
kari handia dago zentzu horretan.
—Dena dela, zuk bidea egin duzu, ha-
mar urte daroazu sektorean eta Euskal
Herritik kanpora erakustoki garrantzi-
tsuetan parte hartu duzu.
—Hasi ginenean Bartzelonako Pasarela
Gaudi pil-pilean zegoen eta parte hartze-

ra gonbidatu gintuzten. Sei denboraldi-
tan erakutsi genituen gure diseinuak han.
Ondoren zuzendaritza aldatu eta utzi ge-
nuen; politika barriagaz, ez zen errenta-
garria. Geroago hasi ziren Bread and bu-
tter feria egiten eta berehala animatu gi-
nen. Berlinen hasi zen, Alemanian, eta
Bartzelonara aldatu zuten zenbait urtez.

Orain barriro eroan dute Berlinera. Oso
feria ona da, munduko marka garrantzi-
tsu guztiek parte hartzen dute, eta berta-
ratzen direnak batez ere negozioa egitera
doaz. Oso ikusgarria eta interesgarria da,
nazioarteko bezero asko gerturatzen dira,
eta harremanak egin zein produktua kan-
pora ateratzeko aukera oso ona da. Pena

da Bartzelonan ez egitea, baina Berlinera
ere joango gara. Halere, arrakasta handia
daukat Katalunian, baita Berlinen ere,
izan ere, oso hiri irekia da, oso harkorra.
Horrelako feriak antolatzeko hiri apro-
posa da, azken joerak erakusteko eta.
—Eta orain zertan zabiltza, hurrengo
denboraldia prestatzen?

—Batez ere jarraitzeko gogoa eta nahia
daukat esku artean, gezurra dirudi,
baina hori izugarria da; lanean eta zaba-
lik jarraitzea itzela da. Beste batzuentza-
ko diseinuak egiten hasi gara, horrelako
lan gehiago lortuz gero, ongi etorri! Ho-
rretan gabiltza, beste barik, baina ez da
gitxi. m

Marta Teran bilbotarrak hamar
urte daroa arropa diseinatzen.
Une gogorrak dira baina atzera
egiteko asmorik ez dauka.
Azkenaldian modan dauden outlet
delakoa antolatu du Algortan
aurreko denboraldietako jantziak
prezio merkeagoan saltzeko,
Anairi bitxi diseinatzaileagaz
batera.

—Zuena ez da ohiko outlet-a, bezeroei
arreta berezia eskaintzen diezue.
—Biltegian geneukan soberakina saltzen
gabiltza, prezio merkeagoan, bezeroentza-
ko mingarria gerta ez dadin. Udako arro-
pa daukagu, batez ere. Anairi bitxi disei-
natzailearen lokalean ipini dugu, Amezti
kalean eta bion produktuak saltzen ditu-
gu, bere bitxiak eta neure arropa. Beze-
roaren neurrira egindako outlet-a da: sal-
gaia ikusi eta probatu gura duenak hitz-
ordua eskatu behar du aurretik, eta bera-
gaz lotzen gara bakarrik, bere beharretara,
estilora eta gorputzera hobeto egokitzen
diren produktuak erakusteko. Gehienbat
Anairi egoten da lokalean eta ordutegi za-
bala dauka, zelanbait bezeroei egokitua.
—Zer moduz doa salmenta? Ekimena-
ren epea luzatu duzue, ezta?
—Momentuz nahiko ondo doa, apurka-
apurka baina ondo. Ekainean zehar baka-
rrik egiteko asmoa geneukan baina uztai-
lera luzatu dugu; horrenbestez, oraindik
baduzue astia Ameztira hurbiltzeko. Sal-
tzeko modu horrek aukera eskaintzen di-
gu lehengo bezeroakaz egoteko. Izan ere,
orain urte batzuk, Algortako denda bate-
an saltzen genituen gure produktuak,
baina denda itxi eta gure diseinuak ezin
topaturik lotu dira betiko bezeroak.
—Modan dago outlet salmenta mota az-

kenaldian, horrek animatu zaituzte eki-
mena martxan ipintzera?
—Sektorea nahiko jota dago, egia esan;
outlet salmenta da horren adierazle. En-
presa daukanak ez du gura soberakinik
batere eduki, baina horrenbeste sobera-
kin egotea ere adierazgarri txarra da, baita
beherapen basatiak ere. Pena ematen dit,
produktua ospea galtzen ari delako, ez da
baloratzen, lurretik botatzen da. Nire

ustez produktu gehiegi dago merkatuan;
agian ale gitxiago ekoitzi beharko litzate-
ke, zentzuzko balioa emon produktuei. 
—Krisi ospetsuaz gainera, egoerak zeri-
kusirik dauka gehiegizko eskaintzagaz?
—Gehiegizkoa da eskaintza bai, itzela,
zer esanik ez denda-kate handietan. Ia-ia
garestiago da taberna batean kafesnea

94 602 29 13 zenbakira deitu behar da outlet salgaia ikusteko hitzordua eskatzeko

hartzea kamiseta bat erostea baino. Egi-
tekoa den jantzi horren ehuna egin, josi,
dendan salgai ipini, publizitatea egin...
Horrek denak kostu handia dauka, baina
kamisetak hiru eurotan salduta ere, en-
presa erraldoiek etekina lortzen dute;
argi dago horretan okerren bat dagoela.
Balio guztia kentzen ari gatzaizkio pro-
duktuei, jantziei e.a.
—Zuenak bezalako enpresa txikientza-

ko zer eragin dauka egoera horrek?
—Ez daukagu sartzerik enpresa erral-
doien mailako ekoizpen-kanaletan. Guk
produktu gitxiago daukagu, ale gitxiago,
baina, era berean, asko zaintzen ditugu.
Ezin sal dezakegu erraldoiek bezain mer-
ke kostuak, tamainan, handiagoak dire-
lako guretzat. Adibidez, hemengo langi-

“Diseinua saltzen hasi gara, 
hori da negoziorako zentzudunena 

eta politena”

“Outlet ekimena luzatu dugu, 
oraindik baduzue astia 

Ameztiko lokalera hurbiltzeko”

[martateran]



[nire bazter kuttuna]

Algortara bizitzen etortzea herria be-
rriro ezagutzea izan zen, lehenago, bera-
neante moduan bazen ere neurri txiki
batean, Algortakoa nintzelako, besteak
beste hemengo etxean eman nituelako
lehenengo urratsak munduan gurasoen
gozamenerako. Baina beraneanteon bi-
zitza hondartzako bizitza da sarri eta or-
duak eta orduak sartzen genituen Arri-
gunagako harriboletan, Kobo inguruan,
arrain txikien eta zuloetan agertzen ziren
altxorren bila. Uda hasiera guztietan,
lehengo egunetan sorbalda erreta heltzen
ginen etxera. 

Baina Algortara itzultzean, eta bizi-
tzen ez beraneatzen, Getxo bestela
ezagutzeko aukera izan nuen. Heldu-
tasunak laguntzen du beste gauzak ikus-
ten, baina, nire kasuan zorteak ere la-
gundu zidan bertako toponimia ikerketa
gainbegiratzea suertatu baitzidan. Lan
hori egiteko Getxoko bazter guztietara
joan behar eta herriko eta Uribe Kostako
antzinako errealitatea ezagutu behar.
Kosta esaten dugu, baina gure herriak
itsasoari sorbalda emanda bizi izan dira
eta etsai horretatik babestu nahian etxe-
ak, Diliz, Arbanar, Ibarra, Gaztañatxu,

“Garai batean itsasora ‘saborra’ hartzera eta hiltzera baino ez zen joaten, hondartzen zorabioak ahantzarazi badigu ere”

Arzubiaga, Esesumaga eta abarren leho-
rrera begira eraiki ziren. 

Garai batean itsasora “saborra” har-
tzera eta hiltzera baino ez zen joaten,
hondartzen zorabioak ahantzarazi badi-
gu ere. Ni, hondartzan emandako urte-
ek ez ninduten aldatu eta, baserrikoa
naiz, menditarra, eta basoan naiz zo-
riontsu. Horregatik Baserri auzoan Ese-
sumaga eta Bolunzarreta arteko belar-
dietan, Getxo eta Berango nahasten di-
ren inguru horretan asfaltoa amaitzen
den lekuan lasaitasuna sartzen zait
bihotzean. m

Mikel Gorrotxategi > Baserri

“Asfaltoa amaitzen den lekuan
lasaitasuna sartzen zait bihotzean”

48UK

Toponimoa > Baserri

Baserri (auzoa eta kalea):
Baserri hitza gaur egun etxea eta bere lurrak edo besterik gabe etxea izendatzeko erabiltzen bada ere, Uribe Kostan esangura zaharra-
goa gorde da, “kalea ez dena”, hots, aldeetxeak, soro  eta belardiak hartzen dituen ingurua. Leioan eta Erandion ere badira Baserri
hitza nekazal ingurua izendatzeko erabiltzen deneko lekukotzak, bai hitz arrunt baten moduan, baita izen propio legez ere. Leioa adibi-
dez, XIX. mendean bi auzotan banatzen zen: Mariñerri eta Baserri. XX. mendearen amaieran Valle de Martiartu moduan ageri da inoiz.
Udalak, izena gorde nahian edo, kale bat izendatu zuen honela. Haran honetan daude Bolunzarreta eta Ibarrekoerrota izeneko errota
zaharrak, eta azken urteotan Getxoko zabortegia. Inguru honetan etxe gutxi izan da eta, batez ere, getxoztarren abereak bazkatzeko
lurrak izan ziren dokumentazioan ongi azaldu bezala.

Getxoko leku izenak liburutik ateratako informazioa

[norajoan]

Fra Diabolo
Krisiari aurre egiteko platerkadak

Italiako pasta, pizzak eta bestelako es-
pezialitateak Getxora ekarri zituen lehe-
nengoa izan zen Alangobarri kaleko Fra
Diabolo jatetxea. Jose Ramon Echevarri-
ak anaiagaz batera ipini zuen martxan
1984an. Alemaniako eta Mexikoko ja-
naria eskaintzen zituzten jatetxeak ere
zabaldu zituen Areetan eta Algortan:
“Euskal Herriko lehenenengo alemaniar
jatetxea izan zen gurea”.

Munduko janariak Getxora ekartzen
aitzindaria izan bazen ere, ez dugu horre-
gatik gurera ekarri Echevarriaren jate-
txea. Orain lau hilabete martxan ipinita-
ko ekimenak deitu du gure arreta: “krisi
platera”-ren eskaintzak, hain zuzen ere.
2,99 eurorengatik entsalada, nahaskia
ala espageti platerkada handi baten arte-
an aukera daiteke. Ostalaritza gogor jo-
tzen dabilen krisi madarikatuak bultza-

tuta bururatu zitzaion ekimena: “Inguru
honetan jatetxe askok itxi behar izan du-
te”. Egunero etxetik kanpo jan, baina
eguneko menua gehiegi dela uste dute-
nei aukera barria eskaini gura die.

Jatetxe izateaz gainera, museo txikia
ere bada Fra Diabolo. Urtetan zehar an-
tigoaleko denda zein azoketan lortutako
objektuak dituzte hormetan eskegita: os-
tiak egiteko prentsa, idientzako buztarri
zaharra, Galdakaoko apezpikuaren gerra
aurreko mitra etab. Horren albotik,
aipagarria da ardo zein likore botilak uz-
teko barra atzeko apalategia Areetako eli-
zako aldare nagusia izandakoa dela; edo-
ta mahaietako manteltxoetan ikus dai-
tezkeen elementu guztien jatorria azal-
duta dagoela. m

Alangobarri 9, ALGORTA
Tf. 94 460 41 00

Jose Ramon Echevarria Fra Diaboloko jangelan

UK Uribe Kostako Aldizkaria 171 posta kutxa. 48991 Getxo uk@aldizkaria.biz tf. 94 491 13 37

HARPIDETZA > bete azpiko fitxa eta guri bidali

Izena.............................Deiturak.......................................................Kalea/zenb.............................
Herria................................. e-mail......................................... Telefonoa........................................
Urtero o 20 euro o 30 euro o 50 euro o beste kopuru bat ............ euro
Kontu zenbakia (20 digito)

oooo oooo oo oooooooooo

aldizkaria etxean jaso gura baduzu

[komikia][horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(A(Abenduak 21 urbenduak 21 urtarrilak 19)tarrilak 19)
Oraingoan patua ez duzu zure alde,
beraz ezazu epe laburrerako planik
egin, ezta loteriarik erosi.
Beherapenetan egiten diren erosketa
konpultsiboek zure sakela hustuko
dute.

(A(Abuztuak 18 irailak 16)buztuak 18 irailak 16)
Egunotan bizitzari buruz dauzkazun
ideiak eta ikusmoldea zalantzan jarri
beharko dituzu, ezustekoren batek harra-
pa zaitzakeelako. Baliteke zer edo zer
sortzailea egitea, hala nola, idaztea, mar-
gotzea, abestea...

(M(Marartxtxoak 21 apirilak 19)oak 21 apirilak 19)
Aspaldi honetako estresari aurre
egiteko zeure egunerokotasuna
aldatuko duzu, agian bidaiatxo bat
eginez. Zeure buruari arreta jartzeko
ordua heldu zaizu, egun hauetan
nahiko ahaztua eduki duzu eta.

(E(Ekainak 19 uztailak 18)kainak 19 uztailak 18)
Famili arteko harremanek garrantzi
handia hartuko dute hilabete honetan,
elkarregaz une ahaztezinak biziko
dituzue eta. Halere, profesionalki
aldaketa nabarmenak datoz, presta
zaitez edozertarako.

(O(Otsailak 19 martsailak 19 martxtxoak 20)oak 20)
Maitasun kontuetan dena ikusia
duzula uste baduzu ere, gutxien
espero duzunean pertsona batek
zeure bizitza hankaz gora jarriko du.
Beraz, birritan pentsatu ezer egin
aurretik.

(U(Uztailak 19 abuztuak 17)ztailak 19 abuztuak 17)
Maitasunak zure atean joko du. Adi
ibili, postariak ez baitu birritan hots
egiten. Horregatik, ez ahaztu benetan
garrantzia duten arazoak. Kontu
handiz ibili gaizki ulertuekaz, liskar
bat baino gehiago izan dezakezulako.

(A(Azarzaroak 16 abenduak 20)oak 16 abenduak 20)
Lehenengo begiradan irtenbiderik ez duten
egoerak topatuko dituzu. Baina zure senari
jarraituz hasiera batean ematen zutena
baino errazagoak irudituko zaizkizu
gertakari horiek. Arnas hartu.

(U(Urriak 17 azarrriak 17 azaroak 15)oak 15)
Eguraldia bezain goibel zabiltza, horren
sustraian zer dagoen bilatu beharrean
zaude arazoa gainditu ahal izateko.
Aspaldi honetan buruan duzun
maitasun galdu hori berragertuko da...

(I(Irailak 17 urriak 16)railak 17 urriak 16)
Kirola egitearena serioegi hartu duzu eta
gorputzak muga batzuk dauzka;
gehiegikeriak ordaintzen dira. Kirola
egitea osasuntsua da, baina gauzak bere
neurrian. Hobe duzu burmuina landu.

(A(Apirilak 20 maiatzak 19)pirilak 20 maiatzak 19)
Diru kontuetan ahalegin handiagoa
egin beharko duzu, baldin eta
independentzia errealitate bilakatu
gura baduzu. Haurtzaroko
aurreiritziak gainditu eta zeure
ingurukoei bigarren aukera bat emon.

(U(Urrtarrilak 20 otsailak 18)tarrilak 20 otsailak 18)
Osasuntsu zabiltzala uste duzu, baina
esperientziak irakatsi dizun bezala,
hotza ez da zeure lagunik onena.
Badakigu janzkerarekin atentzioa
deitzea gustuko duzula, baina zaindu
zaitez.

(M(Maiatzak 20 ekainak 18)aiatzak 20 ekainak 18)
Emozionalki izugarrizko oreka
egoerara iritsi zara, behar zenituen
egonkortasuna eta ziurtasuna topatuz.
Baina kontuz, gehiegizko ziurtasuna
edukitzeak jendeak esaten duena
gaitzestera eraman zaitzake bestela.

Nor alkarrizketatu
dugu UK-ko zenbaki
honetako Berbetan
atalean ?

> Aurrekoaren erantzuna: Plentzia

> Irabazlea: Irene Metola*

*deitu telefonoz: 94 491 13 37

Zein garraio ibil
daiteke azaleko
bidearen gainetik?
• Traktorea
• Itsasontzia
• Trena

> Aurrekoaren erantzuna: Udan

> Irabazlea: Indar Erkoreka*

*deitu telefonoz: 94 491 13 37

ez horren gaztetxoak < bilatu eta irabazi > gaztetxoak

Solaguren
txinatarra

Bilbao-Plentzia errepidea 18. km GETXO

Tf. : 94 430 61 77
(Soilik etxera eramateko)

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

SARIA La Gusana
liburudenda

Tellagorri plaza, Algorta
Tf. 94 491 14 12

SARIA

[flashback]

GETXOKO AIXERROTAKO PAELLA EGUNA, 1974
Horra hor Itxas-Argiako neskak, baserritarrez jantzita, lasai eta irribarretsu. Baina, ez pentsa egun hori horren lasaia izaten
zenik, ez beraientzat, ezta mutilentzat ere. Jaieguna izan arren, benetan guztiontzat laneguna izaten zen eta izaten da, eta
zereginak bananduta eta zehaztuta egoten ziren. Oraingoan neskenak aipatuko ditugu: lehenengo eginbeharra zapiak saltzea
zen; gero, dantzatzearena. Dantzaldiaren ondoren, argazkian ikusten den legez, txapelketara aurkezten ziren paellak hartu,
eroan behar den lekura eroan eta, azkenean, itzuli egin behar ziren. Bazkaltzeko orduan txistulariei, Itxas-Argiakoei eta
hainbat herritatik etorritakoei, jatekoa eskaintzen zieten elkartearen egoitzan. Gauzak txukundu ostean, barriro egoitzatik
Aixerrotara; eta eguna amaitzeko, ilunabarrean, guztiok biribilketan egoitzara, apur bat nekatuta, baina pozarren. m

Neskak: Mª Mar Blanco, Izaskun Etxeandia, Mª Mertxe  Santa Maria, Mª Angeles Gil, Mª Jose Santa Maria, ? .

ITXAS-ARGIAK UTZITAKO ARGAZKIA

Bittor Egurrola

[aitormenak]

“Azkar maitemintzen naiz; sufritu... 
baina arin berpizten zait ilusioa”

LABURREAN— Bilbotar bihotza du Jose Antonio Nielfak baina Uribe Kostan bizi da, Larrabasterran. Ezaguna da
oso La Otxoa pertsonaiari esker, Bilboko pertsonarik adierazgarrienetakoa eta kuttunenetakoa da. Leioako San
Juan jaietan eskaini zuen Luminarias ikuskizuna, udako gala, baina gelditu ezinik dabil. Bilboko Aste Nagusian
estreinatuko du Pasion y puñales kabaret emanaldia Cirque du Soleil-eko bederatzi artistagaz batera, eta diskoa
grabatzen ere badabil, kabareteko dibak aldarrikatzeko asmoz. Urteak aurrera eta animoa gora, sasoitsu dabil
Otxoa!

JOSE ANTONIO NIELFA LA OTXOA > artista

Testua: Zuberoa Iturburu   

Defini ezazu zeure burua berba bitan.
Saiatua eta oso langilea.

Zein filmetan egingo zenuke protagonistaren papera?
Victor o Victoria filman, nigaz zerikusi handia dauka pertsonaiak, oso
anbiguoa da eta nire lana zertan datzan erakusten du.

Orain zarena izango ez bazina zertan gura zenuke jardun? Zergatik?
Kirolari izango nintzateke, txoratzen nau!

Badaukazu ohitura txarren bat?
Neure buruagaz zorrotza naiz eta besteei asko eskatzen diet; nor bezalako-
ak izaten ahalegintzea ohitura txarra da, bakoitzak bere erritmoa daroa.

Horrenbestez, aitor dezakezun bizio bat?
Berehala maitemintzen naiz eta oso polita da; sufritzen dut baina egun
batzuetara berpizten zait ilusioa.

Errepikatuko zenukeen bidaiarik badago?
Bidaia guztiak errepikatu ditut; baina New Yorkera itzuliko nintzateke.

Zerk emoten dizu beldurra?
Heriotzak, adinagatik izango da. Bizitza oso luzea da, baina dagoeneko
60ak pasa ditut eta gogoeta egiten dut, beldur handia emoten dit.

Zein da zure ametsetako bat?
Denak lortu ditut, egia esan. Ez nuen uste horren urrun iritsiko nintzenik.

Zer barik ezin zaitezke bizi?
Senide barik. Berehala moldatzen naiz gorabeheretara, baina senideak eta
lagunak behar ditut.

Parrandarik politenak non?
Bat-batean sortzen direnak, lagunakaz edo ezagunakaz.

Euskal Herriko zure txoko kuttuna? Zergatik?
Larrabasterra. Isolaturik eta zoriontsu naiz. Misteriotsua da, hondartzek
eta bakardadeak motibatzen naute, eta lasaitasuna emoten dit. m

